ELEMBO YA NSAMBO

A Matondi, ndeko. Wana totikali ya kotelema, tébondela.

27 Nzambe na-Nguya-nyonso, Mobandisi ya Bomoi, mpe
Mopesi ya makabo malamu nyonso, makabo ya molimo, tozali
solo kozongisa matondi mingi sikawa, mpo na ntango ya malamu
mingi, ya kafukafu oyo, ya bondeko kati na Bozali na Yo, kotalisa
likambo moko ya monene mpenza na bomoi na biso, Nkolo,
ntango moko oyo tokobosanaka te, ata soko tosengeli kotikala
ntango boni. Mpe tobondeli, e Nzambe, ete na mpokwa ya nsuka
oyo. . .Tomoni na Makomi, ete na mokolo ya nsuka ya feti, Yesu
atelemaki katikati na bango mpe agangaki: “Soki moto azali
na mposa ya mai, aya epai na Ngai!” Mpe nabondeli, Tata na
Likolé, ete ésalema lisusu na mpokwa oyo, ete t6koka koyoka
Mongongo ya Nkolo na biso kobenga biso, mpe kobenga biso na
mosala mpo na Ye, kotambola pene na Ye koleka. Tomiyoki ete
tosili koyoka Mongongo na Ye, na bofungwami ya Bilembo oyo,
koloba ete tokémi na ntango ya nsuka, ete ntango ekémi pene.
Kokisa mapamboli oyo tosengi, Tata, na Nkombo na Yesu Klisto,
mpe mpo na nkembo na Ye. Amen.

Boéfanda.

3 Nakolinga kobakisa boye, ete, na mayangani nyonso oyo
natikala kosala na bomoi na ngai, nandimi ete mpdso oyo ezalaki
ntango ya nkembo koleka na bomoi na ngai mobimba kayi na
mayangani. Ata soki na nazali na...Namoénd bikamwa minene
kosalema, na ntembe te, liboso, n4 mayangani ya kobondela mpo
na babeli, kasi oyo eleki yango. Kozala awa, ezalaki moko na
bantango ya nkembo, ya makambo minene mpenza ya bomoi na
ngai. Mpe komona mwa tabernacle oyo kozwa lolenge mosusu
oyo; kaka yango te, kasi na kati mpe kokoma na lolenge mosusu!

¢ Sikawa, nazalaki kotuna Billy; azuaki ntango mingi mpo na
koya kozua ngai. Alobaki ete bato mosusu bautaki kobatisama.
Elingi koloba, bato oyo bazali kobatisami na Nkombo ya Nkolo
na biso Yesu Klisto, na mpdso oyo, baleki mokama. Boye,
tozongisi—tozongisi matondi. Mpe Nzambe dpambola bino!

5 Sikawa, soki ozalaka na losambo moko te, epai ozalaka,
tobengisi yo éya kosangana né biso awa. Bobosana te ete losambo
oyo ezali polele. Biso tozali na denomination te, mpe nazali
kolikia mpe natii motema ete ekotikalaka kokéma denomination
te. Ezali kaka bosangani ya bondeko moko epai wapi mibali n4
basi, bilenge mibali na bilenge basi, bakutanaka zinga-zinga na
mésa ya Nzambe, mpo na kozala na bondeko zinga-zinga na
Liloba, mpe tozalaka na makambo nyonso na ndenge moko.

6  Sikawa, tozali na mokengeli moko ya malamu mingi, moto
na Nzambe ya solosolo, mpe nazongisaka matondi mingi mpo

na yango. Soki boyebi lisusu, emoniseli moko, eleki mobu moko,
ete Bilei ezalaki kobombisama na esika oyo. Mpe ezali mpenza
bongo. Tozali. . .

7 Tobongisi sikawa esika yango, ya malamu, mpo na bakelasi
ya Ecodim, ya bato ya mibu nyonso, mpe tozongisi matondi mingi
mpenza mpo na libaku malamu oyo. Bato moko balobaki, na
ntango moko boye, soki bakokaki kosala bakelasi ya Ecodim,
epai wapi bakokaki kotinda bana na bango. Sikawa, bino, bazali
na yango sikawa. Boye, sikawa, boye, béyaka kosangana né biso,
soki bozali na losambo moko te, esika bozalaka.

8 Na ntembe te, soki ozali na losambo ya malamu, oyo
okendeke, epai bateyaka Nsango malamu, na nyonso wana, ee,
ezali—ezali kaka etonga na biso mosusu, bomoni, esika mosusu.
Kasi soki ozali na esika te okendeke, mpe ozali. . .

9  Nasosoli ete bato mingi bauti na bitika mosusu ya ekélo,
bayei kofanda awa, mpo losambo oyo ékéma losambo na
bango. Na ntembe te, totombeli bino boyei malamu awa,
na Liloba ya Nkolo. Mpe nayebi lisusu, nabanzi, ntango
nakendeki, nayebisaki bino ete—ete mayangani, na oyo ngai
nayebi, ekobanda kosalema awa na tabernacle.

10 Nayebi naino te oyo Nkolo abombeli ngai na mikolo ekoya.
Natiki yango na loboko na Ye, na kisol6ka moko boye te to soko
eloko nini. Nazelaka kaka, mokolo na mokolo, ete Ye akamba
ngai epai wapi nakoki kosalela Ye malamu koleka. Mpe ntango
Akosilisa né ngai, na bongo natii motema ete Akoyamba ngai na
Ndako, na kimia.

11 Sikawa, nazongisi matondi mingi mpo na boyokani ya bato
ya tabernacle. Ndenge Billy azalaki koyebisa ngai na mpéso oyo,
nakanisi, ete mabota nyonso oyo etalisami awa, mpe ezalaka
zinga-zinga na tabernacle oyo, eyambi moto moko epai na bango.
Bofungolaki bikuke, bandako na bisika na bino, mpe bakambti
bato oyo bazalaki na bisika ya kokende te. Sikawa, wana ezali
mpenza misala ya Boklisto. Mpe na bandako mosusu, batiaki
bato na bisika nyonso oyo bakokaki kotia bango, mpo na kopesa
bato esika ya kofanda.

12 Mpamba te, oyo ezali ntango moko ya mpasi mingi, mpo na
likambo oyo, likambo ya boye, oyo ezalaki kosalema, na ntina na
bato ya masano, mwa lokola basket-ball to eloko moko bongo,
mpe—mpe bato basilaki kobémbisa bisika ya kofanda. Lisusu,
bato mingi bautina. ..

13 Nakanisi ete baoyo batalisami awa na mwa losambo oyo,
pene na bitika ntuku mibale na mwambe to ntuku misato
etalisami awa na losambo, longola bikélo mibale ya bapaya,
boye, n4 mwa liyangani ya kolamuka oyo. Boye, yango moko
eséngaka ete tébakisa bisika ya kofanda. Koyeba. . .

14 Lelo nazalaki kotuna na bato moko nazalaki elongo na
bango. Nalobaki: “Nasosolaki ete bato ya Jeffersonville bazalaki
mingi te awa, na liyangani.”

15 Moto moko atombolaki mongongo, alobaki: “Tozokoka
kokota te.” Ee, yango, yango nde ezalaki likambo. Yango nde
ntina. Baike ya ba-policier, n4 bato bamosusu, balingaki koya na
liyangani, kasi balobaki, bazalaki kolobela yango, balobaki, kasi
bayaki mpe bakokaki kokota te, losambo esilaki koténda meké,
liboso kutu bakoka kokoéta. Boye, ntango mosusu basalelaki
ntango na bango, na nsima, mpe bayaki te. Boye sikawa, bato
bazali kouta na bisika mosusu, boye tozongisi matondi mingi.

16 Sikawa, nayebi te. Likambo oyo ekolanda oyo, ekozala
baKelelo Nsambo, na liteya mosusu. Kasi, kati na Bilembo,
makambo nyonso, téloba, ezali na kati. Bileko ya lingomba
elandanaki, mpe totiaki yango liboso na esika na yango, ezalaki
na motuya—ezalaki na motuya koleka, kasi. . .na ntango yango.
Sikawa, bofungwami ya Bilembo etalisi epai wapi Lingomba
ezali kokende, mpe ndenge Ekosuka. Sikawa, nakanisi ete Tata
na Likolé azalaki mpenza malamu epai na biso, mpo na kotika
biso komona oyo tozali na yango.

17 Mpe nakoloba boye, na kotaldkd mikanda ya kala, oyo
nasalelakd mpo na koteya, eleki mibu ebele, nazalaki kaka
koya awa, mpe kolobaka oyo nazalaki kokanisa ete ezalaki
malamu, mpe kokéba bongo. Ezalaki mpenza libanda na nzela.
Sikawa, Bilembo nyonso minei, nateyaki yango na liteya ya
miniti ntuku minei, nyonso minei. Babuti-mpunda minei ya
Emoniseli, nasangisaki yango nyonso esika moko mpe nalobaki:
“Mpunda moko ya mpembe ebimaki,” nalobaki, “ntango mosusu
ezali e—e—eleko ya liboso. Mpe mpunda ya mibale oyo ebimaki
ezalaki nzala,” mpe nakdébaki ndenge wana. Kasi, oh, la la,
ntango Liloba efungwamaki mpenza, Ezalaki mosika na yango
ba-kilometre nkama.

18 Boye, esengami na biso kosénzela mpe kozela. Mpe ntango
mosusu esengelaki kosalema nde na ntango oyo. Ntango mosusu
makambo mingi oyo elobami, oyo ntango mosusu ekokaki
kosepelisa bato mosusu te. Kasi nandimi ete wana ntango
monene ya nsuka ya likambo ekoya, mpe tokokutana na Nkolo
na biso, bokomona ete Ezalaki ya solo. Iyo, mesie. E—E—Ezali
mpenza yango.

19 Sikawa, bato oyo bauti libanda na engumba oyo, longwa
na bisika ndenge na ndenge ya zinga-zinga, kouta na bituka
na bikélo ndenge na ndenge, nasepeli mingi na bosembo na
bino, kotambola ntdka molai nyonso oyo, nid ndenge bozui
ntango na bino ya 16yi. Mpe bamosusu kati na bango bazangaki
ata esika ya kofanda! Na—nayebi, mpo nazuaki makoki ya
kosunga bamosusu kati na bango mpo bazua bisika ya kofanda.
Bazangaki ata mbongo mpo na kolia, to eloko mosusu, na

bongo. . .kasi bayei, ata bongo, kozeldka ete likambo moko
ésalema mpo na kokipe makambo yango. Mpe nad kondima
monene ya lolenge wana, ata soko basengeli kozanga bilei,
to esika ya kofanda, balingi koya koyoka makambo yango
kosalema, ata bongo. Yango nde kozala na mpiko mpenza,
boyebi. Mpe bato nyonso bazali mpenza na mpiko, mokama
likol6 na mokamal!

20 Nakutanaki na semeki na ngai ya mobali kuna, oyo azalaki
mo—mo. . .azalaki kotia ba-briki ya losambo, mpe nyonso wana.
Mpe nazalaki koyebisa ye ndenge nasepelaki na mosala na ye.
Ngai nazali motongi-ndako ya—ya ba-briki te, to nayebi eloko
moko te na ntina na yango. Kasi nayebi oyo litimu ya angle droit
ezali, soki esalemi na ndenge oyo esengeli.

21 Mpe alobaki: “Nakoyebisa yo.” Alobaki: “Etikal4 kozala na
ntango moko ya lolenge wana te, t6loba, oyo otikal4d komona
boyokani ya boye kati na bato, ntango bango nyonso bazali
kosala elongo.”

22 Ndeko Wood, Ndeko Roberson, mpe moto na moto azalaki
na esika na ye, makambo nyonso. Mpe ndeko oyo—oyo atiaki
biyokeli, mo. . .nalingi koloba biloko oyo ebimisaka mongongo
na nyonso wana, na kati ya losambo. Balobaki: “Nyonso
esalemaki mpenza malamu.” Ntango basengelaki na eloko moko,
moto yango azalaki wana mpo na kosala yango. Boye ezali. . .
Nzambe azali kati na mwango yango mobimba. Tozongisi
matondi mpenza mpo na yango.

23 Bato mingi ya losambo bapesaki mbongo, mpo na kosunga
yango, ndakisa, Ndeko na biso Dauch n4 Ndeko mwasi Dauch,
oyo bafandi awa, nd bamosusu mingi oyo bapesaki mbongo
mingi mpo na ntina oyo. Mpe nakanisi ete sikawa, batikali na
nyongo ata moke te, mpe nyonso esili kofutama. Na bongo,
tozongisi matondi mingi mpo na yango.

2¢  Bébosana te, ezali losambo na yo, mpo ozali mosali ya Klisto.
Mpe yango nde ntina oyo etongami awa, mpo ézala ekuke ya
polele, mpo na kosala basali, na basali oyo basili kozala basali ya
Klisto, ete baya kosepela zinga-zinga na boyokani na bondeko ya
Yesu Klisto. Mpe tolingi ete boyeba ete moto nyonso akoki koya.

25 Sikawa, ntango boydkaka ngai mbala na mbala, na nsé ya
epakweli, kopamela bibongiseli makasi mpenza, na—nalobaka
bongo te mpo na kotelemela mokengeli na bino, to kotelemela
ndeko mobali moko to ndeko mwasi moko, na kati ya losambo.
Mpamba te, nsima na nyonso, Nzambe azali na bato na
bibongiseli nyonso. Kasi Ayambaka bibongiseli te; Ayambaka
nde moto na moto oyo azali na kati ya ebongiseli. Mpe e. . . Ezali
likambo ya ebongiseli te.

26 Yango wana, ntango bato bakangami mpenza zinga-zinga
na bibongiseli, na ntango wana bakoki komona eloko mosusu
te, bobele oyo lingomba yango elobi, bomoni. Mpe ebukaka

boyokani ya bondeko nad bamosusu, mpe ezali systéme oyo
Nzambe asepelaka na yango te, mpe ezali likambo ya mokili, oyo
etikala kobongisama na Nzambe te.

27 Boye, sikawa, nazali kolobela moto moko te. Ezala Ba-
katoliko, Bayuda, ekoki kozala ata nani, to—to ba-Metodiste,
ba-Batiste, ba-Presbytérien, ata ebongiseli nini, bibongiseli te,
mpe—mpe ba-denomination te, bango nyonso, Nzambe azali na
bana na Ye kuna. Bomoni? Mpe mbala mingi nandimaka ete
bazali kuna na ntina, mpo na kopesa Pole, kobimisa baoyo
babongisama liboso longwa na bisika nyonso wana. Mpe—mpe
na mokolo monene wana nde tokomona, Lingomba ya Nkolo
Yesu Klisto ekobengama na—na ntango ya koyangana monene
na mipepe, mpe biso nyonso tokomata mpo na kokutana na Ye.
Mpe nazali—nazali mpenza kozela ngonga yango.

Sikawa, makambo mingi ekokaki kolobama!

28 Mpe na mpokwa oyo, lokola ezali mpokwa ya nsuka mpenza,
na momesano, bato nyonso bazali. . .Na liyangani ya kobondela
mpo na babeli, namonaka bato kozela na etingia mpo na
makambo minene kosalema na liyangani ya kobondela mpo
na babeli, epesaka bango bozito mpe motema likolé-likolé.
Na bongo, namoni eloko yango moko na mpokwa oyo, bato
nyonso bazali kozela na motema liku-luku ya komona ndenge
nini. . . Mpe mpokwa moko na moko, ezalaki bongo, mpo na
bofungwami ya Bilembo yango.

29 Sikawa nalingi mpenza koloba likambo oyo polele. Mbala
nyonso, mbala nyonso oyo Bilembo etiamaki na esika na yango;
nyonso oyo natikald kondima na ntina na Yango, mpe natanga
ya bato mosusu, ekesanaki na oyo eyelaki ngai na chambre.

30 Mpe likanisi na ngai, na ntango oyo. . .Ntina oyo nasalaki
liyangani ya kobondela mpo na babeli na ntongo oyo, ezali mpo
likanisi na ngai ya bomoto ekomi mpenza kokende mosika na
lolenge na ngai moko ya kokanisa. Nazali komeka kofanda na
kati ya—ya chambre, na ba-ridé ya kokangama mpe nad mwinda
ya kopela. Oyo ezali mokolo ya mwambe. Mpe nakotaki ata na
motuka na ngai te, mpo na—mpo na kokende ata esika nini.

31 Nasengelaki kokende na bandeko moko, na ba-banque, mpo
na ko-sinié mikanda na makambo mosusu, mpo na mbongo na
biloko mosusu oyo edéfamaki mpo na losambo oyo. Kasi na—
kasi nazongaki mpenza mbala moko, mpe nakendeki semba
koyekola.

32 Mpelikambo ya kokamwa ezali ete, ata moto moko te alobaki
likambo moko. To, na momesano, babetaka na ekuke, bakébaka
kobéta, mpe bazelaka wana. Ata likambo moko ya ndenge wana
esalemaki te. Ezalaki mpenza likambo ya kokamwa.

33 Nazalaki kolia epai ya Ndeko Wood. Na momesano, esika
yango etéondaka na mituka. Mpe bazalaki na bato mwambe to

zomi oyo balingaki koya kofanda epai na bango na eleko oyo,
kasi ata moko na bango te ayaki.

3¢ Na bongo, na ntongo ya lelo, nakobosana ntongo ya lelo ata
moke te, ngolu ya Mobikisi na biso mpo na mosali na Ye oyo
alembi, ya kolemba mpenza. Wana nautaki koyanola na motuna
ya moto moko, mpe, na makanisi na ngai nyonso ya malamu,
nakanisaki ete nasalaki malamu. Mpe, na mbala moko, ezalaki
lokola na—nabdétolaki eloko moko na mwana moke, namiyokaki
mpenza ete nakweisami, kasi nayebaki te soki ezalaki nini. Mpe
nakanisaki, ete ntango mosusu lokola nazalaki kosala mbangu
mpo na kosala liyangani ya kobondela mpo na babeli, ntango
mosusu moto moko azalaki na bokono ya makasi mingi, oyo
tosengelaki kobondela mpo na ye mbala moko. Natunaki na
losambo. Nsima na miniti moke, emonisamaki. Mpe moto moko
alobaki: “Okotanga—okotanga te eteni na yo oyo ekomami?”
to eloko moko ya ndenge wana. Na ntango yango, nakamataki
mwa lokasa yango mpe natangaki yango lisusu, mpo namona oyo
yango elobaki. Natalaki na Buku, mpe ekesanaki na mobimba,
motuna oyo nazalaki koyanola. Bomoni?

35 Bétika ete nayebisa bino yango. Ntango Oyo-eleki-Bomoto
esalemaka, wana nde likanisi ya Klisto. Okémaka mpenza
mosika na makanisi na yo moko, na lolenge ete, kati na
likanisi na yo moko, na. . .Yango, yo...Ezali te na. . .Bétika te
nameka kolimbola yango, mpo nakokoka te. Bomoni? Nakokoka
kolimbola yango te. Moto moko te akoki kolimbola yango.

36  Ndenge nini moto yango, elingi koloba Eliya, akokaki
kotelema kuna, likol6 na ngomba, liboso na Bozali ya Nzambe,
mpe kokitisa Méto longwa na likold, na bongo mbula mpenza
nsima na Méto? Mpe na nsima kokanga likols, mpe mbula
enokaki te, mibu misato na sanza motoba, koya lisusu, mpe
kobengisa mbula, na mokolo yango moko! Mpe na nsé ya
epakweli yango, lolenge...Mpe asangisaki banganganzambe
nkama minei mpe abomaki bango; na nsima akimaki na lisobe,
kobangaka makasi mpo na bomoi na ye, mpo mwasi moko
akanelaki ye. Bomoni? Yezabele, akataki ndai ete akoboma ye.
Nzokande, Akdba mpe bango nyonso bazalaki wana, bdmonaki
Bozali ya Nzambe mpe ekamwiseli monene kosalema. Bomoni,
ya ye. . .Molimo esilaki kotika ye. Na lolenge na ye ya kokanisa
ya bomoto, ayebaki ndenge ya kokanisa te, bomoni. Akokaki
kokanisa mpo na ye moko te.

37 Mpe, boémikanisela, Mwanje aldlisaki ye mpongi mpe
apémisaki ye. Alamusaki ye, Apesaki ye mwa gatd; na nsima
Alélisaki ye lisusu, mpe Apemisaki ye; mpe Alamusaki ye, mpe
apesaki ye mwa gaté lisusu. Mpe toyebi te eloko nini ekémelaki
moto yango, na mikolo ntuku minei. Na bongo amibémbaki na
kati ya libulu moko, esika moko boye, mpe Nzambe abéngaki ye.

38 Komeka kolimbola te Oyo-eleki-Bomoto. Okoki kosala

yango te. Bomoni? Eloko bobele moko ya kosala ezali kaka
kokéba kokende liboso. Mpe namekaka koloba makambo polele
mpenza, kasi kobanda sikawa, nako...Nakanisi nakomeka
lisusu ata moke te. T6 bokondima kaka, t6 bokondima te. Mpe
nazali. . .Bokomona ntina, nsima na mwa ntango.

Sikawa, namekaka kozala sembo. Nzambe ayebi yango.

39 Mpe motuna wana ya ntongo ya lelo. Nazalaki komeka
koyanola na yango na bosembo nyonso oyo nayebi mpenza.
Natangaki kaka eteni ya liboso ya molongo yango, mpe
ezalaki. . .elingaki kozala solo te. Kasi Molimo Mosanto
asoésolaki ete ngai. . .likanisi na ngai. . .Bomoni, mikolo mibale
to misato ya nsuka, bétala makambo oyo ezali kosalema.
Bomoni, na—nabengaki nkama nsambo...“nkéto nsambo,”
nkama nsambo. Na ntongo ya lelo, nazalaki komeka, kasi bato
bamonaki yango, bomoni, mpe elakisaki ete bozalaki kolandela.
Sikawa, likambo mosusu, esika oyo nazalaki komeka koloba
“ebenga,” kasi nabengaki yango mwana-mpate; kasi namonaki
yango mbala moko. Na bongo awa, likambo mosusu oyo
namonaki te, Molimo Mosanto azéngaki nsima mpe abendaki
bokebi na ngai na yango.

40 Ezali kotatola mbala mibale ete makambo oyo ezali ya
solo. Ezali...Nzambe azali kosenzela likol6é na yango, mpo na
komona ete Ezali ya solo. Ya solo. Alingi kosala bongo. Alingi
ete béyeba ete Ezali Solo.

41 Azali Ye oyo azali kotinda Yango, mpo, na ntembe te,
ezalaki te...Ngai mpe nayekoli makambo mingi likol6 na
yango, ndenge ezali mpo na bino. Boye tozali. . .nazali kozongisa
matondi mingi mpo na—na—na boyebi, ndenge Nkolo asali ete
téyeba sikawa ngonga oyo tozali kobika kati na yango; bomoni,
tozali kobika na ntango ya nsuka mpenza, liboso na bokei ya
Lingomba. Sikawa. . .

42 Tozalaki koloba, na bongo, tésenga lisusu mapamboli na Ye
likol6 na Liloba.

43 Tata na biso na Likolé, mpokwa ya nkembo yango ekomi,
ngonga ya nkembo, oyo likambo moko ya monene esalemaki.
Ezalaki zinga-zinga na bato. Mpe, Tata, nabondeli ete éyébana
na mpokwa oyo, na ntembe ata moke te, na mitema mpe makanisi
ya bato, mpo bayeba ete Nzambe azali naino na Ngwende, mpe
ete Alingaka bato na Ye kino lelo.

4 Mpe ngonga yango ekoki, ngonga oyo mokili ezalaki na
mposa makasi ya komona yango, ezali sikawa kobélema,
mpamba te ezali kogdnga na mposa ya lisiko. Tozali komona
makambo nyonso eléngelami mpo na kozongisa yango. Tozali
komona ete nyonso eléngelami mpo na komema Lingomba liboso
na Bozali ya Klisto. Tozali komona Mwasi na libala ko—kobanda
kozua lolenge, kolata elamba ya libala, komilengela. Tozali
komona miinda kopela-pela. Toyebi ete tokémi na nsuka.

45 Sikawa, Tata na Likold, wana napusani sikawa mpo na
koteya, to kolakisa likambo ya monene mpe ya nguya oyo
esalemaki na Nkembo, eleki pene na mibu nkéto mibale, mpe
epesamaki na ntoma molingami monene, Yoane. Na mpokwa
oyo, tosengeli kolobela Yango. Tika ete Molimo Mosanto 4pusana
sikawa nd Nguya na Ye ya emoniseli, mpo Akoka komonisa biso
likambo oyo Alingi ete toyeba, ndenge Asalaki na bampokwa oyo
euti koleka. Tomipesi epai na Yo, elongo né Liloba, na Nkombo
na Yesu. Amen.

46 Sikawa, bokoki kozua, ntango mosusu, ba-Biblia na bino.
Mpe ezali bobele molongo ya mokuse, molongo moko ya Makomi.
Kasi, ezali na molongo ya nsuka, ezwami. . . Elembo ya nsuka,
katu.

Sikawa, lobi na mpokwa tolobelaki Elembo ya Motoba.

47 Elembo ya Liboso, etalisaki biso motemeli-na-Klisto.
Ntango na ye esilaki, mpe tomonaki ndenge abimaki.

48 Ndenge Ezali-na-bomoi oyo atalisamaki, Nguya ya Nzambe
oyo ebimaki n4 nguya ya motemeli-na-Klisto, mpo na kobundisa
yango! Nandimi te ete motuna ekoki kozala na makanisi ya moto
moko na ntina na yango.

49 Na nsima, tomonaki, mbala moko nsima na yango, ya eleko
ya lingomba wana, ete Bizali-na-bomoi yango ebimaki.

50 Toyekolaki yango, tomonaki, tobongolaki likambo yango
mobimba kuna, Bizali-na-bomoi ebimaki lisusu te. Bomoni?
Kasi, ezalaki kotalisa, wana ezalaki kopusana, kino na eleko ya
Monyoko, nsima na Lingomba kosila kokende.

51 Ekokanaki mpenza malamu be na bileko ya lingomba!
Namoni iota moko te, likambo moko te oyo ezangaki kokokana
malamu be mpenza né yango, ata na bileko mpe nyonso wana,
na bantango. Békanisa naino. Yango elakisi ete esengelaki kaka
kozala Nzambe mpo na kosala yango. Likanisi ya moto ekokaki
kosoésola yango te. Sikawa, tomonaki ete yango, mpe, biso. . .

52 Nkolo atikaki biso tézua Makomi, Makomi Mosanto,
makambo oyo Yesu alobaki ete ekosalema. Tolingaki komona
yango ndenge nini? Mpe awa, Ayei komonisa mpe koteya yango
na ndenge esengeli mpenza. Liteya na Ye kuna, mpo na koyanola
nayango, etalisi polele mpenza Bilembo motoba, kasi Alongolaki
oyo ya Nsambo. Bomoni?

53 Boye ntango Bilembo efungwamaki, Nzambe, bétala awa,
Alongolaki komonisa ata elembeteli moko te ya Oyo ya Nsambo.
Bomoni? Ezali sekelé moko ya kobonga be elongo n4d Nzambe.
Boétala. Sikawa tokotadnga na Biblia, na—na Elembo ya Nsambo.
Yango ezwami na Emoniseli, mokapo ya 8.

Wana ekangolaki ye elembo na nsambo, kati na likolo
lokito ejalaki te soko ndambo moko ya ntango.

54 Yango nde nyonso oyo tozali na yango mpo na yango. Sikawa
tokotala malamu.

5  Mpe tokomeka koumela ntango molai te, mpo mingi kati
na bino bakokamata nzela lisusu, na mpokwa oyo, kozongaka
ndako. Nakanisaki lisusu ete nasala liyangani ya kobondela mpo
na babeli na ntongo ya lelo, mpo békoka kokende lobi na ntongo,
bokozala na ntina ya kozela te. Mpe sikawa, biso. . .

56  Ngai mpe nasengeli kosala mobembo kino na—na Tucson,
na Arizona, epai nafandaka. Yango nde epai na ngai sikawa.
Bongo na nsima, na—nazali na mposa ya kozonga awa, soki
Nkolo alingi, zingazinga na. . . Libota na ngai ezali na mposa ya
kozonga awa mpo na kolekisa mwa mikolo na sanza ya Motoba.
Mpe, sikawa, ntango mosusu nakozua libaku ya kokutana na
bino nyonso awa, na liyangani moko na ntango yango.

57 Mayangani na ngai oyo ekolanda, oyo tobongisi, ezali na
Albuquerque, na Nouveau-Mexique. Nakanisi ete ekozala na
mokolo ya libwa, zomi mpe zomi na moko. Ngai nakozala
kuna mokolo ya minei mpe mokolo ya Mitano Mosantu. Na
bongo, nasengelaki kozala kuna mikolo nyonso, kasi nazalaki
na mandka misusu, epai wapi nakokaki kokéma kuna te kino
na ntango wana, boye nakozua mpokwa ya mikolo ya Minei mpe
mpokwa ya mokolo ya Mitano na Alburquerque, na Nouveau-
Mexique.

58 Nansima—na nsima oyo—oyo ekolanda, oyo eyebani, pene na
yango, ekoki kozanga kosalema. Tondimisami naino mpenza te.
Ekozala mpo néazala elongo na baninga na ngai ya malamu, e—
etonga ya Kogdnga Ya Minwi, na. . .kuna na Southern Pines, na
Caroline du Nord.

59 Mpe bazali koyoka ngai na téléphone kuna sikawa, elingi
koloba, basili kotinda ba-télégramme, nsango, na nyonso wana,
mpe ekomi mpenza pembeni awa, mpo na etonga mosusu, na
Little Rock; ezali bato ya le Nom de Jesus, baoyo nasalaki
na bango mayangani kuna, na eleko ya méi makasi oyo eleki,
na Cow Palace. Bakosala likita na bango na Little Rock, na
Arkansas. Mpe, kobanda na mobu eleki, balingaki kozala ata
na mpokwa moko mpamba. To, balingi ete ndzala kuna mikolo
nyonso, kasi bakomilengela ata mpo na mpokwa moko mpamba.
Na bongo, nayebisaki bango, lokola nayebi mpenza te oyo
nasengeli kosala, nalobaki bakoki kopanza nsango ete “ekoki
kosalema.” Bongo bakoyebisa na ntina na yango mwa moke na
nsima.

60 Auti kobenga? Ah-ah. Malamu. Olobi nini? [Ndeko mobali
moko alobi: “Hot Spring.”—Mok.] Hot Spring nde? Nazalaki na
libunga. [“Mokolo ya ntuku mibale na minei.”] Mokolo ya ntuku
mibale na minei ya...[“sanza ya Mitano.”] Sanza ya Mitano?
[Moto moko alobi: “Mokolo ya ntuku mibale na minei kino
mokolo ya ntuku mibale na mwambe ya sanza ya Motoba.”]

Mokolo ya ntuku mibale na minei kino mokolo ya ntuku mibale
na mwambe ya sanza ya Motoba. Sikawa liyebisi esili kopesama
ete “ekoki kosalema,” elingi koloba, “soki ezali mokano ya
Nkolo.” Bomoni? Nako. . .

61 Botala ntina oyo nalingaka kosala makambo yango bongo.
Bokoyeba yango nsima na mwa ntango, sikawa, bomoni. Ntango
nakendeke na esika moko, nasepelaka kotia matdmbe na ngai
kuna, wana nayebi ete Nzambe alobaki: “Kende kuna.” Boye
soki moyini atelemi esika moko boye, nakoloba: “Nayei awa
na Nkombo ya Nkolo Yesu. Zéngi nsima!” Bomoni? Bomoni?
Bomoni? Mpe o—ondimisami mpenza, esika otelemi, bomoni.
Ntango Atindi yo esika moko boye, Akotala likambo na yo.
Bomoni? Kasi soki okei, na komekamekaka, na bongo nayebi
te; ntango mosusu Akozala wana te. Boye, na—nalingaka
kondimisama mpenza na ndenge esengeli. Nasidla makambo
mingi oyo Ayebisaki ngai te ete nasala, kasi na—nalingaka
kondimisama mpenza na ndenge esengeli. Nkolo 4pambola bino
banso sikawa.

62 Sikawa, sikawa tomoni ete, lokola ezali kaka molongo moko,
tokosepela kosala likambo moko, mwa moke—mwa moke liboso
awa. Bémoni ete topumbwe mokapo ya 7. Mokapo ya 6 esuki na
oyo ya Motoba, Elembo ya Motoba. Kasi, katikati na Elembo ya
Motoba n4 Elembo ya Nsambo, likambo moko ezali kosalema.
Bomoni? Mpe ezali mpenza—mpenza kitoko, etiami mpenza na
esika oyo esengeli, katikati na mokapo ya 6 na ya 7. Sikawa
bomoni na mokapo ya 7, tomoni, katikati na oyo ya Motoba na
oyo ya Nsambo, ntdka moko ezali wana. Ntdka moko, katikati
na mokapo ya 6 nd ya 7 ya Buku ya Emoniseli, mpe katikati na
Elembo ya Motoba na oyo ya Nsambo nde ntdka oyo epesami.
Sikawa tolingi kotala yango. Ezali na motuya mingi ete tétala
mwa ntango oyo.

63 Sikawa bémikanisela, nsima na mokapo ya 4 ya Emoniseli,
Lingomba ekei. Nsima na—na mpunda minei kobima, Lingomba
esili kokende. Bomoni? Makambo nyonso oyo esalemaki na
Lingomba, esalemaki kino na mokapo ya 4 ya Buku ya
Emoniseli. Makambo nyonso oyo esalemaki na misala ya
motemeli-na-Klisto, ekendaki kino na mokapo ya 4. Na Elembo
ya Minei ya Emoniseli, motemeli-na-Klisto n& Klisto, nde
nyonso mibale esukaki. Motemeli-na-Klisto akomi na nsuka ya
libebi na ye, nd mampinga na ye; mpe Klisto ayei n4 mampinga
na Ye.

64 FEzali etumba moko ya kala oyo ebanddki kuna kalakala
mpenza, liboso na ntango. Na bongo bakémaki. ..Satana na
banje na ye babwakisamaki, na bongo bayaki na mabelé. Mpe
etumba yango ebandaki lisusu, mpo Eva abukaki epekiselo oyo
ezaldka kobomba ye, nsima ya Liloba na Nzambe. Mpe kobanda
na ngonga yango mpenza, Satana aléngaki etumba likolé na
Liloba na Nzambe, mpo moko na baoyo ya Ye, oyo ya bolembu

koleka, akweisaki bipekiselo. Mpe lolenge wana mpenza nde
aléngaka etumba mbala nyonso, ezalaka mpo moko na baoyo ya
Ye akweisaka epekiselo ya Liloba.

65 Mpe esalemaki na eleko ya lingomba ya nsuka oyo, na
nzela ya systeme ya ebongiseli. Elingi koloba, lingomba ya solo,
ya solosolo, ya bulee, ya Nzambe na bomoi, eboyaki koyamba
Liloba, nd mobuti-mpunda moko ya lokuta, mpe etangwisaki
lingomba longwa na Liloba kino na biyambweli.

66 Sikawa, bato boni bayebi ete lingomba Katoliko ya Roma
etongadma likolé na eyambweli? Bandimaka yango? Na ntembe
te. Ya solo mpenza. Na ntembe te, bandimaka yango. Esuki
wana te. BaKatoliko, na bosolo, ekotungisa bango ata moke
te, mpo bayebi yango. Bauti kobakisa moko ya sika, eleki
ntango molai te, ete Maria asékwaki. Bozali komikanisela
yango, eleki mwa mibu, pene na mibu zomi. Bato boni bazali
komikanisela yango? Kuna na zulunale. Ya solo mpenza.
Bomoni? Nyonso, “eyambweli” ya sika. Bomoni, mobimba na
yango ezali eyambweli, Liloba te. Bomoni?

67 Sangdé moko, na masold, kala mingi te, alobaki: “M.
Branham,” alobaki, “Nzambe azali kati na lingomba na Ye.”

Nalobaki: “Nzambe azali kati na Liloba na Ye.”
Alobaki: “Tosengeli kowelana te.”

68 Nalobaki: “Nazowelana te. Nazoloba bobele likambo moko.
Nzambe azali kati na Liloba na Ye. Wana ezali ya solo.
‘Moto nyonso oyo akolongola likambo moko kati na Yango, to
akobakisa likambo moko likolé na Yango, elobi Liloba.”

69 Alobaki: “Ee, Nzambe apesaki. . .Klisto apesaki Lingomba
na Ye nguya, mpe ayebisaki bango: nyonso oyo bakokanga na
mokili, ekokangama na Likolé; mpe oyo...”

Nalobaki: “Wana ezali mpenza Solo.”

70 Alobaki: “Tozali na...na mobdko ya malako yango, nde
tozali na nguya ya kokangola lisumu.”

71 Mpe nalobaki: “Soki bokosala yango ndenge epesamelaki
Lingomba, mpe ndenge bango bazalaki kosala yango,
nakondima yango. Soki ezali bongo, mai ezali awa, mpo
‘6batisama na Nkombo na Yesu Klisto mpo na bolimbisi ya
masumu na yo, bomoni, ezali te mpo moto moko ayebisi yo ete
masumu na yo elimbisami.” Bomoni? Bomoni? Ya solo mpenza.

72 Bétala Petelo nd mafungola, na Mokolo ya Pantekote.
Bébosana te, ye moto azali na mafungola oyo bango bazobelaka.
Mpe ba—bato balobaki: “Mibali mpe bandeko, tésala nini mpo
tékoka kobikisama?”

73 Petelo alobaki: “Bébongola mitema, moko na moko na bino,
bébatisama na Nkombo na Yesu Klisto” (mpo na nini?) “mpo
na bolimbisi ya masumu, nsima na yango, bokozua likabo ya

Molimo Mosanto. Mpo elaka yango ezali mpo na bino, mpe mpo
na bana na bino, baoyo bazali mosika, ata baoyo nyonso Nkolo
Nzambe na biso akobenga.” Ya solo. Boye, yango ekati likambo
mpo na libela. Esili nye. Yango nde ekataki likambo.

4 Sikawa, kasi, bomoni, motemeli-na-Klisto akétaki, ndenge
tolakisaki yango mpe totalisaki yango. Oyo emoniseli mpenza!
Oh la la! Kokanisa ete na mibu nyonso oyo, tosili komona yango
komata moke-moke. Mpe yango oyo mpenza polele, mbala moko,
YANGO ELOBI NKOLO.

5 Sikawa, totala ntdka oyo, katikati na mokapo ya 6 n4 ya .
Sikawa, mokapo ya 7 ya Emoniseli, awa, ezali e—e. . .emonisi
likambo oyo ezali kosalema. Ezali awa te kaka mpamba boye.
Etiamaki wana te, na katikati na oyo, mpamba kaka. Bomoni?
Ezali awa na ntina, mpe ezali emoniseli oyo ezali komonisa eloko
moko. Bétala lolenge yango ezali libombami mpe lolenge ya
mathématique yango eyokani mpenza nd Makomi! Bomoni? Ya
solo.

6 Bondimaka na mathématique ya Nzambe? Soki bondimaka
te, bosili mpenza kobunga kati na. . .Na ntembe te, bokobunga
mpenza na Liloba, soki bobandi kotia minei to motoba, to—
to eloko moko, libanda na maloba ya mathématique oyo
etambolaka na molongo. Na ntembe te, na liyemi na yo, okotia
ngombe azali kolia matiti likolé6 na nzete, esika moko. Na
ntembe te, okokende mosika te. Mpamba te, Nzambe asalaka
te...Liloba na Ye mobimba etdmbolaka mpenza na—na—na
mathématique. Iyo, mesie. Ebongi be, ya kobonga be koleka!
Ezali na mokanda mosusu te, oyo ekomami lokola Yango, lokola
Yango, oyo ebongi be mpenza na mathématique.

" Sikawa, mo—mokapo ya 8 emonisi kaka likambo ya—
likambo ya Elembo ya Nsambo, epai wapi eloko mosusu te
emonisami, sikawa, eloko moko te. Emonisami te, na Elembo
ya Nsambo. . .sikawa, etali ata moke te mokapo ya 7 ya—ya
Emoniseli. Komonisama na Yango, ya Elembo ya Nsambo ezangi
mpenza lokito. Mpe soki nazalaki kaka na ntango. . . Nakomeka
na bisika mosusu, kolakisa bino yango.

8 Uta na ebandeli, na Genese, mokapo oyo ya Nsamb-. ..
to Elembo ya Nsambo oyo ezali—ezali—elobelami. Longwa
ebandeli mpenza, na Genese, Elembo oyo Nsamb-. . .

7 Bilembo oyo ezalaki komata se komata. Bozoyeba lisusu te,
na ntongo ya lelo, totalisaki ndenge makambo yango elandanaki?
Mpe bétala malamu, na mpokwa oyo, tokotalisa bolandani
yango. Bokomona, ntango ekémi na Elembo oyo ya Nsambo,
bolandani yango ekatani. [Ndeko Branham alelisi misapi na
ye—Mok.] Iyo.

80 Yesu Klisto Ye moko mpenza alobelaki ntango ya nsuka. Mpe
ntango Akomaki. . . Alobelaki Bilembo nyonso motoba. Ntango

Akomaki na oyo ya Nsambo, Atelemaki. Ezali yango mpenza,
bomoni. Ezali likambo moko ya monene.

81 Sikawa, sikawa, tokolobela awa sikawa mokapo oyo ya
7, kaka miniti moko, mpo na ko—kokutanisa yango, Elembo
ya Motoba na oyo ya Nsambo. Mpamba te, kaka yango nde
tozali na yango, mpo na kosunga biso, sikawa, ezali Elembo ya
Motoba. . .katikati na Elembo ya Motoba na oyo ya Nsambo,
ezali kobengama ya Yisraele.

82  Sikawa, nazali na baninga malamu mingi ya ba-Témoin
de Jéhovah, oyo bafandi awa, nde nyonso...to oyo bazaldki.
Ntango mosusu bamosusu na bango bazali naino ba-Témoin
de Jéhovah. Kasi bango balobaka ntango nyonso, M. Russell
nde alobaka, ete bato nkéto mokama na ntuku minei na minei
wana, ezali Mwasi na libala ya Klisto oyo ya kokamwa. Bomoni?
Bango. . .Ezali bongo te.

83 Ezali na eloko moko te ya kosala na eleko ya lingomba, ata
moke te. Bazali mpenza-mpenza Yisraele. Sikawa, tokotanga
yango na mwa miniti moke. Sikawa, ntdka oyo, katikati na
Bilembo. . .ya Motoba, ezali kobéngama mpe kotiama elembo ya
Bayuda mokama na ntuku minei na minei, oyo babéngami na
eleko ya Monyoko, nsima na Lingomba kokende. Bomoni? Etali
ata moke te eleko ya lingomba, ata moke te. Oh, bakobéngama,
mpe eyokani malamu be mpenza nd Makomi. Mpé6so misato na
ndambo ya nsuka ya Daniele, epesamaki na “bato” ya Daniele,
bomoni, na bato ya Mabota te. Na “bato” ya Daniele, mpe
Daniele azalaki Moyuda!

84 Sjkawa botala, Yisraele, Yisraele bandimelaka bobele
basakoli na bango, mpe, nsima na bango kotatolama.

8 Mpe ata esika moko te, na bileko ya lingomba, uta na
Lingomba ya ebandeli, ya bantoma, lingomba ya ba-Protestant
etikala kozala na mosakoli. Béyebisa ngai ezalaki nani, bélakisa
ngai yango. Ata mokolo moko te! Bazalaki na moko, na ebandeli
ya eleko ya bantoma, nkombo na ye ezalaki Agabus, azalaki
mosakoli moko atatolami. Kasi na...Ntango bato ya Mabota
bakotaki, kati na libula ya Nzambe, Polo abalukaki epai na bato
ya Mabota. Ndenge totangaki yango lobi na mpokwa, nsima na
Nkolo koyebisa Petelo, ete “Akopona li—libota moko kati na
Mabota, oyo ekozua Nkombo na Ye, Mwasi na Ye ya libala,” boye
etikala kozala te, kokokana na histoire, mosakoli moko kouta na
Mabota. Sikawa, b6zonga na histoire mobimba, bokomona. Mpo
na nini? Na ntembe te, ekokesana na Liloba. Na ntembe te.

86 Ntango oyo ya liboso abimaki, ezalaki nkosi, wana ezalaki
basakoli: Liloba.

Ya mibale oyo abimaki, ezalaki mosala, mbeka.

Ya misato oyo abimaki, ezalaki mayele ya—ya moto.

87 Kasi tozali na elaka, ete na mokolo ya nsuka, ete ekozonga
lisusu na Lingomba, mpo na ntina ya kosembola nyonso oyo
etéyamaki mabe, oyo ezdngaki, oyo esdlemaki te, oyo etiolamaki.
Mpamba te, elobamaki liboso awa ete Nsango ya mwanje ya
nsambo ekosilisa mabombami ya Nzambe. Na bongo, toyekolaki
Yango nyonso. Tomoni ete Ezali mpenza na boyokani be ni
Makomi. Yango nde ntina.

8 Sikawa, bokoki kokanisa, ntango moto oyo akokota na
mosala? Ntango akosala yango, bébosana te, ekozala mpenza na
komikitisa nd nyonso wana, na lolenge ete mangomba ekoleka
mpenza mosika na yango. Mpe bokoki kokanisa, ete mangomba
oyo ezali naino na nsé ya mimesano ya ba-réformateur ekoyamba
mosakoli oyo Nzambe atindi, oyo akotelemela mpenza malakisi
mpe bibongiseli na bango?

89  Sikawa, ezali bobele na moto moko oyo akoki kokokisa
yango, bobele Molimo moko oyo ezald na mokili, oyo ngai nayebi.
Ekozala to...Ekosengela kozala Eliya, na ntango na ye. Mpe
esila kolobama liboso ete ekosalema, ezali eloko mosusu te
bobele Molimo ya Klisto.

9 Ntango Klisto ayaki, Azalaki litondi. Azalaki Mosakoli.
Azalaki Nzambe ya—ya basakoli. Bomoni? Bomoni?

91  Klisto, bétala ndenge bayinaki Ye. Kasi Ayaki mpenza
ndenge Liloba elobdka ete Alingaki koya. Kasi lokola Azalaki
Mosakoli, batukaki mpe bango moko batdngwaki mosika na
Bokonzi na Nzambe, babengaki Molimo ya Nzambe, oyo ezalaki
kososola makanisi mpe bongo na bongo, “molimo ya mbindo.”
Balobaki “Azalaki mo—ete azalaki moto na soléka, to molimo
mabe,” yango mpenza.

92 Moto na soloka azali molimo mabe, bomoni, molimo ya
zabolo. Solo mpenza. Boyebaki yango? Na ntembe te. Kosala
kisoloka ezali komekola mosakoli, mpe yango ezali mpenza
kotuka, na miso ya Nzambe.

93 Sikawa boétala. Babéngamaki, na boyokani mpenza be na
Makomi, ya mibu misato na ndambo ya nsuka ya Daniele.

9% Bobtala, eyebisamaki na mondimi—bandimi ya Yisraele, na
Kondimana na Kala, ete bandimelaka kaka basakoli na bango,
nsima na mosakoli yango kotatolama. “Soki moko kati na bino
azali moto ya molimo to mosakoli, Ngai Yawe, Nga-. . . Nzambe
na yo, Ngai moko Nakomimonisa epai na ye, mpe Nakosolola
na ye na bimononeli, na nzela na bandoto mpe ndimbola ya
bandoto.” Soki moto moko aléti ndoto, mosakoli akozala na
makoki ya kolimbola yango. Mpe soki—soki azwi emononeli,
akoloba yango. “Nakomimonisa Ngai moko epai na ye na nzela
na bimononeli mpe bandoto, komimonisa Ngai moko. Mpe soki
oyo ye alobi ekokisami, na bongo, béyoka mosakoli yango, mpo
Nazali elongo na ye. Soki te, na bongo, bébanga ye ata moke

te.” Iyo. Ya solo. “Békende mosika, bétika ye, bomoni.” Sikawa
ezali. ..

9  Sikawa, Yisraele ekondima yango ntango nyonso. Mpe bozali
komona, boye te? Mpo na nini?

Sikawa nalingi ete b6simba liteya oyo malamu, na mpokwa
oyo, sikawa.

96  Mpo na nini? Mpo, ezali motindo oyo Nzambe apésa bango.
Ata bato ya Mabota bakaboli mikanda boni kuna mpe batindi
yango mpe bapanzipanzi yango. Ata otamboli na Yisraele
mobimba ndenge nini, nd Biblia na nsa ya lipeka, mpo na
kotalisa polele likambo oyo, to oyo wana, to oyo mosusu boye;
bakotikalaki koyamba eloko moko te bobele mosakoli. Ezali
mpenza bongo. Mpamba te, bobele mosakoli nde akoki kozua
Liloba na Nzambe mpo na kotia Yango na esika na Yango, mpe
kozala mosakoli oyo atatolami. Bakondima yango. Ya solo.

97 Nazalaki kosolola nd Moyuda moko awa na Benton Harbor,
ntango John Rhyn, oyo azalaki na miso ekufa pene na bomoi
na ye mobimba, amonaki. Bamemaki ngai kuna, na ndako ya
Dawidi. Mpe rabi yango ayaki wana, azalaki na mandefu ya
milai. Alobaki: “Ofungolaki miso ya John Rhyn na bokonzi
nini?”

Nalobaki: “Na Nkombo na Yesu Klisto, Mwana na Nzambe.”
98 Alobaki: “Mosika na ngai, likanisi ya koloba ete Nzambe
azalaka na Mwana!” Bomoni? Mpe alobaki: “Bino bokoki
kokata Nzambe na biteni misato te, mpe kopesa Ye na Moyuda.
Bokoémisaka Ye Nzambe misato; bozali mpenza bapakano!”

99  Nalobaki: “Nazokata Ye na biteni misato te.” Nalobaki:
“Rabi, ekozala mpenza likambo ya kokamwa mpo na yo kondima
ete moko na basakoli na bino alobaki bongo. . .likambo ya
lokuta?”

Alobaki: “Basakoli na biso balobaka likambo ya lokuta te.”
Nalobaki: “Nani oyo Yisaya 9:6 azalaki kolobela?”
Alobaki: “Masiya.”

100 Nalobaki: “Boye, Masiya akozala Mosakoli-Moto. Boye te?”
Alobaki: “Iyo, misie. Ya solo.”

101 Nalobaki: “Lakisa ngai epai wapi Yesu azangaki kokokana
na yango.” Alobaki...Nalobaki: “Boyokani nini Mosakoli-
Masiya akozala na yango na Nzambe?”

Alobaki: “Akozala Nzambe.”
Nalobaki: “Ya solo. Sikawa, osili koyamba yango.”

102 Ya solo mpenza, Moyuda yango atelemaki wana nd mpisoli
kokitaka ye na matama, alobaki: “Nakoyoka yo mokolo mosusu.”

Nalobaki: “Rabi, ondimi yango?”

103 Mpe alobaki: “Tala,” alobaki, ““Nzambe azali na makoki ya
kotelemisa bana mpo na Abraham longwa na mabanga oyo.”
Nayebaki ete azalaki kolobela Kondimana na Sika.

Nalobaki: “Ya solo, Rabi! Sikawa olobi nini mpo na yango?”

104 Alobaki: “Soki natei yango, nakozala kuna,” boyebi ete esika
na bango ezalaka kuna, likolé na ngomba, “kuna na balabala,
nakobanda kosenga-senga lipa.”

105 Nalobaki: “Ekozala malamu koleka ete nazala kuna,
koséngaka-séngdka lipa.” Moyuda alandaka mbongo kino lelo,
boyebi. Bomoni? Bomoni? “Malamu...” Mpe nkombo na ye
ékomama na wolo, likolo na. . .Nalobaki: “Malamu ete nazala
kuna, kolidka ba-biscuit ya mungwa mpe komeldka mai ya
pémpi, mpe koyeba ete nazali na boyokani n4 Nzambe, mpe na
bosembo; na esika ya kozala awa mpe bakoma nkombo na ngai
na etutu ya ndako yango, na nkomé ya wolo ndenge wana, bongo
nayebi ete nazali mosika na Nzambe. Nayebi yango.” Alingaki
lisusu koyoka ngai te, na bongo akotaki.

106 Kasi ezali bongo. Bokoki kokata Nzambe na biteni mibale
to misato te, dbengama “Tata, Mwana mpe Molimo Mosanto,”
mpe kosala balNzambe misato, mpe kopesa yango na Moyuda.
Mobeko na Ye mpenza ezali: “Okozala na banzambe mosusu te
liboso na Ngai. Nazali Yawe Nzambe na yo.” Yesu alobaki eloko
nini? Yesu alobaki: “‘Yoka, E Yisraele, Nazali Yawe Nzambe
na yo, Nzambe bobele moko.”” Misato te; okopesdkad oyo wana
epai na bango te. Te. Mosakoli moko te akotikalaka kolobela
baNzambe misato. Te. Esika moko te. Okoyoka yango ata mokolo
moko te. Te, mesie. Ezali bopakano mpe makambo ya bapakano,
nde epai wapi eutela. Iyo, mesie.

107 Botala. Kasi basakoli oyo bakoya. Esuki kaka wana te. ..
Ba—basakoli yango, sikawa, ezali Emoniseli 11. Totangaki
ndambo na yango. Mpe nalingi ete bétdnga yango wana
bokoyekola yango, na ba-bande mpe bongo na bongo. Bazali
mpenza basakoli oyo batatolami, na elembo ya basakoli. Na
bongo nde Yisraele akoyoka yango.

108 Sikawa, mpo na bino, baninga na ngai ba-Témoin ya
Jehovah, bésosola sikawa ete bato nk6to mokama na ntuku minei
na minei, ezali Mwasi na libala ata moke te. Likomi ata moko te
ezali mpo na kotatola yango. Te, mesie. Ezali bongo te. Bazali
Bayuda. Ezali Baponami oyo babengami na ntango ya mibu
misato na ndambo ya nsuka na mpéso ntuku nsambo ya Daniele.
Sikawa ezali. . .

109 Na—nazali kokoba kolobela likambo oyo. Ezali mpenza te
mpo na bino nyonso oyo bozali awa, kasi, bomoni, bato, ba-
bande oyo ekendeke bisika ndenge na ndenge, bomoni. Mpe
bozali kososola yango. Boyékaka ngai kozongela koloba yango.
Ezali na ntina wana.

110 Bétala. Sikawa, bomoni ete basengelaki kobomama miso,
bomoni ndenge bazalaki...? Yesu, to, Nzambe asengelaki
koboma Bayuda miso, mpo bayeba Yesu te. Soki bayébaka, soki
bayebaka bobele ete wana . . . Komona elembo oyo Atalisaki, soki
bazalaka na lolenge na bango ya malamu, ndenge bazaldka
na ntango ya mobeko, ntango Nzambe apesaka bango motindo
yango na ntina na mosakoli, mpe bamonaka Yesu kotalisa yango,
balingaki koloba: “Oyo nde Masiya.” Mpo na nini esalemaki
bongo?

111 Baoyo na eleko wana, baoyo bankombo na bango
ekomamaka na Buku ya Bomoi ya Mwana mpate, bantoma
na Ye na bamosusu, bamonaki yango mpe bayebaki yango.

112 Mpo na nini baoyo mosusu te? Bomoni, babomamaki miso.
Bakokaki komona yango te. Bazomona yango naino te. Mpe
bakomona yango te, kino mokolo ekobotama lokola ekélo, na
mbala moko. Yango ekoki te. . .

113 Liloba ekoki kokweya te. B6bosana te, Liloba ekoki kokweya
te. Ata otuntuki boni boni, na nyonso oyo esadlemaka, ata bongo,
Liloba yango ekoki kokweya te. Ekosalema mpenza ndenge
Nzambe alobaki ete ekosalema. Bomoni? Sikawa, tososoli ete
makambo yango esengeli kosalema.

114 Yango wana bayebaki Yesu te, na ntango oyo Amitalisaki
mpenza Ye moko polele ete Azali Mosakoli.

115 Ata elenge—elenge mwasi ya Mosamaliya, oyo azalaki kuna,
na libulu ya mai. Ye atikalaka kokéma na Samaliya te; Akendeki
kuna, Alobaki ete Asengelaki kolekela na nzela wana, mpe
Akendeki kuna. Mpe mwasi yango azalaki kuna. Mpe ye, na
lolenge na ye, azalaki na lolenge ya malamu mpo na koyamba
Nsango-malamu, koleka banganganzambe ya basambeli wana
na bamosusu ya eleko wana. Asalaki yango. Na ntembe te.
Sikawa, bomoni?

116 Kasi, kati na koboyama nyonso ya bango, kasi moko na
bato minene na bango andimisamaki ete bayebaki ete Azalaki
Molakisi oyo Nzambe atindaki.

117 Nazalaki kosolola nd moko na minganga ya malamu koleka
na bituka ya sudi, na biré na ye, eleki ntango molai te. Spécialiste
moko ya malamu mpenza na Louisville, mobali moko ya mpiko
mpenza. Nalobaki na ye, nalobaki: “Monganga, nalingi kotuna
yo motuna moko.”

Alobaki: “Malamu.”

118 Nalobaki: “Natalaki elembo na bino minganga, lingénda.
Botiaka nyoka moko ezingi likonzi. Elakisaka nini?”

Alobaki: “Nayebi te.”

119 Nalobaki: “Elakisaka boye: ezalaki elembo ya lobiko na
nzoto uta na Nzambe, ntango Mose atémbolaki nyoka ya motako

na lisobe, bomoni, yango ezalaki bobele elembo, bobele elembo
ya Klisto ya solo.”

120 Sikawa, lelo, médecine ekémi elembo ya lobiko na nzoto
uta na Nzambe. Ata mingi na bango bandimaka yango te,
minganga ya malamu, ya solosolo, bandimaka yango. Kasi
bamosusu na bango bandimaka yango te. Kasi elembo mpenza,
oyo batémbolaka, etatolaka na ntina na Nguya ya Nzambe na-
Nguya-nyonso, balinga kondima yango to te. Bomoni? Ya solo.
Na elembo ya minganga, ezalaka na nyoka ya motéako na likonzi
moko.

121 Sjkawa, bétala Bayuda oyo. Sikawa, mpese ezalaki kozipa
miso ya bato yango. Bango bakokaki kosala ndenge mosusu te;
ezalaki wana, mpe Nzambe nde atiaki yango wana. Mpe ekozala
wana kino na eleko oyo elakamaki, ntango basakoli yango
bakoya. Bokoki kotinda ba-misionére, bokoki kosala nyonso
oyo bolingi; Yisraele ekobongwana ata moke te, kino basakoli
yango bakokoéta na mosala, mpe yango ekosalema nsima na
Konétolama ya Lingomba ya Mabota.

122 Kaka ndenge eleko ya ngombe ekokaki koyamba mbéla ya
nkosi te, mpo Nzambe alobaki na Liloba na Ye ete molimo ya
ngombe nde ebimaki. Mpe na eleko ya ba-reformateur, moto nde
abimaki. Bomoni? Bino. . .

123 Yango nde eloko bobele moko oyo bino...bango bakoki
koyamba. Ezali...Mpe, kuna sikawa, basili kobomama miso.
Esili na yango mpenza wana. Sikawa bétala.

124 Kasi eleko moko ekoya, ntango eleko ya bato ya Mabota
ekokéma na nsuka. Nzete moko ezali, oyo misisa na yango
ezalaki ya Bayuda, mpe ekdtamaki; mpe babambaki Mabota kati
na yango, “nzete ya mowiti ya zadmba,” mpe ezali kobota mbuma
na yango. Sikawa, ntango bakokata Mwasi na libala ya Mabota,
nzete ya Mwasi na libala oyo nalobelaki, mpe Akomemama
kino liboso na Bozali ya Nzambe; Nzambe akosilisa nye bato ya
Mabota oyo bandimi te, na ngadmbo oyo (mwasi mongondo oyo
alali mpongi), mpe yango ekobambama lisusu. Alakaki kosala
yango.

125 Kasi kino na ntango yango, osengeli kaka koyeba esika
ozali. ..Soki oyebi esika oyo ozali kokende, ee, malamu. Soki
oyebi te, ee, ozali kotenga-tenga na kati ya molili.

126 Sikawa, na ntango yango nde Bayuda bakobéngwana, na
eleko yango. Sikawa, lokola eleko ya lingomba, na nsé ya
nguya ya elaka oyo epakolami, bakoyamba Klisto; kasi, sikawa,
ekosalema te, wana bato ya Mabota bazali naino wana. Sikawa
tokoki komona lolenge ya nsango oyo basakoli mibale oyo ya
Emoniseli mokapo ya 11 bakoteya. Sikawa bokoki komona
polele mpenza likambo oyo bango bakosala. Mpamba te, baoyo
bakotikala, to bato nkéto mokama na ntuku minei na minei oyo
basil4d kobongisama liboso, bakoyamba Elembo ya Nzambe.

127 Tétanga yango. Sikawa bdyoka na bokebi mpenza sikawa.
Sikawa nalingi ete bétanga elongo na ngai, soki bokokoka, mpo
nakozongela kolobela yango, kala mingi te, mokapo ya 7, sikawa,
oyo ezali na katikati ya Elembo ya Motéba na ya Nsambo.

.. .nsima na makambo oyo—nsima na makambo oyo
(Bilembo yango). . .
128 Elembo ya Motoba ekangolamaki, mpe ezali eleko ya
Monyoko. Moto nyonso asésoli yango sikawa? [Losambo
balobi: “Amen.”—Mok.] Elembo ya Motoba ekangolamaki, mpe
Monyoko ebandaki. Nsima na oyo, nini?

...nsima na makambo oyo namonaki banje minei
batemi na nsuka nyonso minei na mokili, kosimba
mipepe minei na mokili, na ntina ete mopepe épepa
likolé na mokili te, soko na mbu te, soko na njete moko
te. (Banje minei!)

Namoni mpe mwanje mosusu konétwa uta na ebimelo
na ntango, ajalaki na elembo na Njambe na bomoi: mpe
angdngi na mongongo makasi na banje yango minei,
baoyo bajui nguya na kobebisa mbu, mokili. . . mbu,

Mpe alobi ete, Bébisa mokili, nd mbu, nd njete te, kino
ekosila biso kotia bilembo na baombo. . .

129 Kzali Mwasi na libala te. “Basali.” Bana te. “Basali.” Yisraele
bazalaka ntango nyonso basali ya Nzambe. Lingomba nde ezali
bana, bomoni, na nzela ya mbdétama. Yisraele azali mosali na
Ye. B6tala malamu, bisika nyonso, ezalaka ntango nyonso bongo.
Abraham azalaki mosali na Ye. Biso tozali basali te. Tozali bana,
ya mibali né ya basi. Iyo.

..ya...ya Njambe na biso na elongi na bango.
130 Sikawa bétala malamu.
.. .Njambe na biso na elongi na bango.

Nayokaki motuya ma bango oyo basili kotiama
elembo:. ..

131 Sikawa nalingi ete béyoka malamu, wana tozali kotanga
bango.

.. .ejalaki nkoto mokama na ntuku minei na minei,
oyo batiamaki elembo kati na mabota nyonso na bato
na Yisraele.

132 Atangi bankombo na bango malamu mpenza. Sikawa, soki
British-Israel Discerner moko akoki kozala awa, yoka ndenge
likambo oyo ekobuka mpenza makanisi na bango, bomoni.
Bato na libota ma Yuda mnkoto jomi na mibale.
(Ebengami “libota.”) Bato na libota na Lubene nkdto
jomi na mibale. Na libota na Gdda...nkdto jomi na
mibale.

133 B6landela malamu—bolanda malamu mabota yango sikawa.

Mpe bato na libota na Asele nkoto jomi na mibale. . . .
bato na libota na Nafatali nkoto jomi na mibale. . . .bato
na libota na—na Manasé. . .nkdto jomi na mibale.

Mpe bato na libota na Simeona...nkdto jomi na
mibale batiamaki elembo. Bato na libota na—na Lewi
nkodto jomi na mibale. Bato na libota na Yisakala. ..
nkoto jomi na mibale. (Yisakala, nabanzi botangaka
yango bongo.). . .nkoto jomi na mibale.

...libota na Zebuluna . . .nkoto jomi na mibale. Mpe
libota na Yosefe bato nkdto jomi na mibale batiamaki
elembo. Na nyonso...Bato na libota na Benyamina
nkoto jomi na mibale batiamaki elembo.

134 Sikawa, mabota yango ezali zomi na mibale, nkéto zomi na
mibale na libota moko. Zomi na mibale mbala zomi na mibale. . .
epesi boni? [Losambo balobi: “Nkéto mokama na ntuku minei
na minei.”—Mok.] Nkéto mokama na ntuku minei na minei.
Sikawa bo6tala malamu. Bango nyonso bazalaki bato ya mabota
ya Yisraele.

135 Sikawa bétala malamu: “Nsima na likambo oyo. . . ” Sikawa,
etonga mosusu yango oyo, ezali koya. Sikawa, Mwasi na libala
asili kokende, toyebi yango. Kasi bdétala malamu etonga oyo
ekoya.

Na nsima na makambo oyo natalaki, mpe namoni ebele
monene, oyo moto te akoki kotdnga motuya na bango,
bauti na mikili yonso,...na mabdta yonso, na bibolo
yonso, na monoko yonso, batelemi liboso na ngwende,
mpe liboso na Mwana na mpate, balataki bilamba ya
mpembe, mpe basimbi bitape na mbila na liboko na
bango;

Bangdngi na mongongo makasi ete, Lobiko na Nzambe
na biso oyo afandi na ngwende, mpe epai na Mwana na
mpate.

Mpe bikélo yonso. . . batelemaki zinga na zinga na kiti
na bokonji, nd mpaka, nd bijali-na-bomoi yango minei,
mpe bakweyi na bilongo na bango liboso na kiti na
bokonji, kosambela Njambe

Ete, Amen: Mapamboli,...nkembo,...bwanya,. ..
matondi, . . .lokumu, . . .nguya, .. .makdsi, mpo na
Njambe na biso libela na libela. Amen.

Moko na bampaka. . .

136 Sikawa, azali awa liboso na bampaka. Ndenge tomonaki
yango, na kati ya Bilembo nyonso.

Moko na bampaka alobaki na ngai ete, Baoyo bazali
banani. . .

137 Sikawa, lokola Yoane azalaki Moyuda, ayebaki bandeko na
ye moko. Amonaki bango na lolenge ya mabota. Ezali solo?
Ayebaki mpe atangaki nkombo ya bikélo yango moko na moko.

138 Kasi sikawa, ntango amonaki baoyo mosusu, azuaki mwa
mobulu. Mpe mpaka ayebaki yango, boye alobaki:

. . .Baoyo balati bilamba mpembe bajali banani? mpe
bauti wapi?
139 Yoane moto azali koyanola sikawa:
Nalobaki na ye ete, Nkolo na ngai, yo oyebi.

140 Yoane ayebaki bango te, bomoni; mabota nyonso, minoko
nyonso, mpe bikolo nyonso.

...Alobaki na ngai ete, Bajali baoyo—alobaki na
ngai ete, Bazali baoyo babimi na monyoko monene, (na
elobeli mosusu, Monyoko monene), basukoli bilamba na
bango, . . .bayeisi yango mpembe na makila na Mwana
na mpate.

Yango wana bazali liboso na kiti na bokonji na
Nzambe, mpe bakosalela ye butu nd moi na kati ya
tempelo na ye: mpe bango . . . mofandi na kiti na bokonji
akofanda elongo nd bango.

Bayokoka lisusu njala te, bakoyoka mpe mposa na mai
lisusu te; moi ekongengela bango soko moke te—moi
ekobola bango soko moke te, nd molunge makasi mpe
te.

Mpo ete Mwana na mpate oyo ajali katikati na kiti na
bokonji akoleisa bango, mpe akokamba bango na majiba
na mai na bomoi: Nzambe mpe akolongola. . .mpisoli
yonso na miso na bango.

141 Sikawa tokofungola. . .tokomi na Elembo yango.
Bomoni, bazalaki. . . Liboso, tobandi sikawa na Yisraele.

142 Na nsima tomoni lingomba oyo epétolami, Mwasi na libala
te; lingomba oyo epétolami, na nzela na Monyoko, bomoni,
bomoni, awa, akémi, bato mingi mpenza, ya mitema ya sembo,
oyo bauti na—na Monyoko monene. Lingomba te; Yango esili
kokende, Mwasi na libala. Oyo wana ezali nde Lingomba.

143 Sikawa tomoni, mwa moke na nsima, ete Yesu alobaki ete
Ngwende ekotiama wana, mpe ndenge. . .bango bakoleka na
kosambisama, moko na moko.

144 Sikawa, tomoni ete bato oyo batiamaki Elembo ya Nzambe
na bomoi (boye te?), Bayuda yango. Elembo ya Nzambe na bomoi
ezali nini?

145 Sikawa, nalobi te, nazali koyokisa moto moko te mpasi.
Nazali kaka koloba yango, bomoni. Boyebi ete natangi makambo
mingi oyo bato na mayele mingi bakomaki na ntina na yango,

balobaka ete etonga oyo awa, oyo basukolamaki na makila,
ezalaka mpenza Mwasi na libala?

146 Boyebaki ete bato ya mayele mingi balobaka mpe ete bato
nkéto mokama na ntuku minei na minei bazali Mwasi na libala?
Ezali mpenza. . .Eloko moko efandi malamu te awa. . .efandi
mpenza malamu te awa, mpo eloko moko eléngobani te sikawa.

147 Bétala, bandeko na biso ba-Adventiste balobaka: ete:
“Elembo ya Nzambe ezali kotésa mokolo ya sabata.” Boyebi
yango. Kasi bélakisa ngai eteni moko ya Makomi mpo na
yango, mpo na kolakisa ete sabata, to kotésa mokolo ya sabata
nde Elembo ya Nzambe. Bomoni? Ezali kaka moto moko nde
abimisaki likanisi yango.

148 Kasi soki botdngi Baefese 4:30, elobi: “Béyokisa Molimo
Mosanto ya Nzambe mawa te, oyo, na nzela na yango, botiami
elembo kino mokolo boko...ya lisiko na bino,” iyo, mesie,
ntango mosala ya kolobela bato ekosila, mpe bokosila koya;
Klisto akoya kosikola baoyo ya Ye Moko. Botiami elembo; kino
na mayangani ya kolamuka oyo ekolanda te. Ntango otiami
elembo na Molimo Mosanto, ezali mosala oyo esili, elakisi ete
Nzambe asili koyamba yo, mpe makoki ya kotdngwa mosika na
yango ezali te.

149 Qkoloba: “Ee, nazalaka na Yango, kasi napéngwaki.” Te, o—
ozaldki na yo na Yango te.

150 Nzambe alobaki ete Ekokéba kino na Mokolo ya Lisiko.
Sikawa, ah-ah, wéldna nde na Ye, mpo émona oyo yango elingi
koloba. “Kino na Mokolo ya Lisiko na bino.”

151 Bétala. Lokola ezalaki. . .Lokola bazalaki litika engebene
na koponama, Bayuda oyo bazali sikawa litikd engebene na
koponama. Na mikolo ya lotomo ya liboso ya Eliya epai na
Bayuda, esika oyo loboko na Nzambe etidkd bandimi nkéto
nsambo mpembeni, sikawa, ezali na litikd moko na ntango oyo,
ntango na bango ebélemi, bakozala nkoto mokama na ntuku
minei na minei engebene na koponama. Elingi koloba, Nsango,
na ntango yango, bato oyo bakondima Nsango bakozala nkoto
mokama na ntuku minei na minei.

152 Sikawa, bokoloba: “Oh, zela naino, ndeko, nayebaka mpenza
te na ntina na likambo ya ‘koponama’ oyo. Ee, natikala kotanga
yango naino te.”

153 Malamu, sikawa toétala soki ezali solo, to te. Té6zénga na
Matai, mpe tétala yango mpo téyeba soki tokokoka te komona
mwa eloko moko likol6 na yango, esika moko. Sikawa, nandimi
ete nalobaka solo. Nakomaki yango awa te, kasi euti koyela
ngai na makanisi. Té6zua, na nsuka, molongo ya 30; esika oyo
totangaki lobi na mpokwa, nsuka ya Elembo ya Motoba, na
molongo ya 30. Sikawa tétanga yango mpe tétala sikawa epai
ekomema biso, molongo ya 31. Bomoni? “Bakomona Mwana na
moto koya na nkembo.” Sikawa molongo ya 31.

Akotinda mpe banje na ye nd koyula makasi ya kelelo,
mpe akoyanganisa baponami na ye longwa na mipepe
minei, longwa na molelo moko na likolo kino molelo
MOSUSU.

15¢ “Baponami” bakobima. Ezali nini? Mpe eleko ya Monyoko.
Nzambe akobenga baponami na Ye, oyo wana ezali Bayuda,
na ntango yango, baponami. Biblia elobeli yango. Polo alobeli
yango: “Engebene na koponama.” Bato nkoto mokama na ntuku
minei na minei, engebene na koponama, nde bakondima Nsango,
uta na ba-milié na mili6é oyo bakozala kuna.

155 Ba-milio na bato bazalaki na Palestine, na mikolo ya lisakoli
ya Eliya, kasi bato nk6to nsambo nde babikisamaki, uta na ba-
milié.

156 Sikawa, “Engebene na koponama.” Epai wapi, ba-mili6 ya
Bayuda bazali kosangana na mabelé na bango. Esili kokéma
ekoélo. Bakozala ba-milié kuna, kasi bobele “baponami” nkoto
mokama na ntuku minei na minei nde bakozuama. Bakoyoka
Nsango.

157 Ezali kosalema ndenge moko na Lingomba ya Mabota.
Ezali na Mwasi na libala moko, mpe Asili koponama. “Mpe
akobengama engebene na koponama.” Bétala, nyonso oyo ezali
mpenza etaliseli ya Lingomba, bandimi oyo baponami.

158 Bamosusu bakondima te. Bokoki komona yango. Soki
oyebisi moto Solo, ata Liloba etalisi yango polele, mpe na nsima
ekokisami; akoloba: “Nandimi Yango te.” Okoki mpenza. . .

159 Kobébisa lisusu ntango mpo na bango te. Yesu alobaki
ete tésala yango te. Alobaki: “Ezali mpenza lokola kobwaka
pauni liboso na bangulu.” Bomoni? Alobaki: “Bétika bango.
Bakobalukela yo mpe bakonyata-nyata yo. Bakotiola yo.
Longwa wana mpe tika bango. ‘Soki mokufi miso akambi mokufi
miso..."”

160 Nakendeki epai ya moto moko, kala mingi te, to, ye nde ayaki
epai na ngai. Azalaki kowélana, bipai na bipai, bisika nyonso,
kotelemela lobiko na nzoto uta na Nzambe. Mpe ayaki awa, mpe
alobaki: “Nandimaka te lobiko na nzoto na yo uta na Nzambe.”

161 Nalobaki: “Oyo ya ngai, nabanzi ete ezali na ntina moko
te, mpo nazali na yango te.” Mpe ye. . .Nalobaki: “Kasi oyo ya
Nzambe ebongi be.”

Alobaki: “Eloko ya ndenge wana ezalaka na yango te.”

162 Nalobaki: “Olobi yango nsima na ntango, moninga. Iyo, o—
ozelaki ntango molai mingi mpo na yango. Okokaki kowelana,
eleki mwa mibu, kasi tokémi sikawa na eleko mosusu. Ezali
na ba-milié ya bato mpo na kotatola yango, omoni.” Nalobaki:
“Osili—osili kolekisa ntango, moninga, mpo na koloba bongo.”

163 Alobaki, alobaki: “Ee, nandimaka yango te; ata osali eloko
nini.”

Nalobaki: “Na ntembe te. Okokoka te.” Bomoni?

164 Alobaki: “Boma ngai miso!” Alobaki: “Soki ozali mpenza na
Molimo Mosanto, lokola Polo,” alobaki, “boméa ngai miso.”

165 Nalobaki: “Ndenge nini nakoki kosala yango, na ntango oyo
osili kokufa miso?” Nalobaki: “Tata na yo asild koboma yo miso
liboso na Solo.” Nalobaki: “Yo, osili kokufa miso.”

166 Mpe alobaki: “Nakondima te; ata okosala eloko nini, ata
okoki kotalisa polele ndangé boni, to eloko ya ndenge wana.
Nakondima yango kaka te.”

167 Nalobaki: “Ya solo. Ezalaki mpo na bazangi-kondima te.
Ezalaki kaka mpo na bandimi. Ezali bongo.” Bomoni?

168 Kzalaki nini? Bomoni, okoyeba na ntango yango mpenza
ete koponama ezali wana te. Kobebisa ntango na yango te, ata
moke te. Yesu asalaki ndenge moko, Alobaki: “Tika bango. Soki
mokufi miso akambi mokufi miso, bango mibale bakokwea na
libulu te?”

169 Kasi ntango Akémaki liboso na mwasi ya ndumba, [Ndeko
Branham alelisi misapi na ye—Mok.] méto epelaki! Ezalaki nini?
Momboto oyo eponama ezalaki wana, bomoni, oyo emonaki
Yango mbala moko mpenza. Ntango Ekémaki epai ya Petelo,
momboto oyo epondmd ezalaki wana, bomoni, mpe bamonaki
Yango. “Mpe baoyo nyonso Tata asila kopesa, asila” (eleko
eleka) “kopesa Ngai, bakoya. Bakoya epai na Ngai.” Oh, la
la! Nalingaka yango mingi! Iyo, mesie. Bétala, bandimi nde
bandimaka Yango.

170 Bazangi-kondima bakoki kondima Yango te. Boye, sikawa,
soki moto alingi kowélana na ntina na momboto na nyoka na
nyonso wana, mpe omeki kotalisa ye, bakoyoka Yango te; kende
na yo. Tika na yo bango. Bomoni, Nzambe aswanaka te, bana na
Ye mpe basalaka yango te.

171 Bétala, Bayuda nkéto mokama na ntuku minei na minei oyo
Nzambe apond bakimbamelaka nyama te, n4 mimesano na ye
ya ba-dénomination, to bikeko, to eloko nini, ata ekélo na bango
ekozala na boyokani né yango na ntango yango. Yisraele ekozala
na kati ya boyokani, kasi bank6to mokama na ntuku minei na
minei bango oyo, bango bakosala yango te. Bango nde baponami.

172 Ezali ndenge moko awa na Lingomba ya Mabota sikawa,
ezali etéonga oyo eponama. Okoki kobenda bango na makambo
ya ndenge wana te. Bakondima yango te. Te, mesie. Kaka
ntango Pole ebétaka bango, yango ekataka likambo yango mbala
moko. Bamonaka. . .bamonaka yango kosalema, nsima na yango
bamonaka yango kokokisama mpe kotalisama polele ndenge
wana. Mpe batalaka awa na Biblia, bamonaka ete Liloba yango
koléngébana. Ee, malamu ete 6—o6tika na yo kobebisa ntango
na yo na bango, mpo bandimi Yango. Esili. Esili. Ata bakoki
kolimbola Yango te, kasi bayebi ete bazali na Yango. Boye,

ndenge nalobaka, ezali na makambo mingi oyo nakoki kolimbola
te, kasi na—nayebi ete ezali mpenza solo, ata bongo. Ah-ah.
Malamu.

173 Ntango yango ezalaki katikati na Elembo ya Motoba na ya
Nsambo, ntango Akobenga bato yango, baoyo Yesu alobelaki
na Matai mokapo ya 24, molongo ya 31, oyo touti kotanga,
bomoni. Ba-kelelo awa, batatoli mibale ya...Ntango kelelo
ekoyula, ekozala kelelo ya batatoli mibale ya eleko ya ngolu mpo
na Bayuda. Kelelo moko ekoyula, bétala, kelelo moko ekoyula.
Alobaki ete Akoyula kelelo. Sikawa bétala awa, na molongo ya
31.

Akotinda banje na ye (moko te, bomoni; bazali mibale)
nd lokito makasi ya kelelo, . . .

174 Ezali nini? Soki Nzambe alingi koloba, lokito ya kelelo
eyokanaka. Ezalaka ntango nyonso Mongongo na Ye. Ezobenga
bato na etumba, bomoni. Nzambe alobi. Banje yango bakoya na
lokito ya kelelo.

175 Mpe bomonaki ete na Nsango ya mwanje ya nsuka, kelelo
ekoyula. Na nsango ya mwanje ya liboso, kelelo eyulaki;
oyo ya mwanje ya mibale, kelelo eyulaki, ntango Atindaki
yango. Bétala, kasi ntango Bilembo esakolamaki, nyonso wana
esalemaki na eloko ya nkembo moko ya Bonzambe, mpo na
kobenga mpe kobimisa etonga moko ya bato; kelelo moko
eyulaki, mpe Bilembo Nsambo efungwamaki.

176 Botala: “Kosangisa Bayuda na Ye oyo baponama longwa na
nséngé minei ya likolé.”

177 Alobelaki Bilembo motoba, ndenge tomonaki, kasi Elembo
ya Nsambo te. Atikala koloba ekolo moko te awa na ntina na
Elembo ya Nsambo, esika moko te.

178 Bomoni, mbala moko, na molongo ya 32, Akémi koloba na
masese oyo etali ntango ya kobenga Bayuda oyo baponama.
Sikawa bétala malamu awa, bomoni.

179 “Akotinda banje n& kelelo, mpe bakosangisa Baponami
longwa nséngé minei ya likol6.” Sikawa Abandi. . .

180 Bomoni, Alobi eloko moko te na ntina na Elembo ya Nsambo
awa. Bomoni? Alobelaki Elembo ya Motoba; ya Liboso, ya
Mibale, ya Misato, ya Minei, ya Mitano mpe ya Motoba.

181 Kasi bétala:
Boyekola liteyo uta na njete na mosuke; Wana bitape

na yango ekolemba mpe ekobimisa nkasa na yango,
boyebi ete ntango na moi makasi elingi kobelema:

Bino mpe bongo, wana ekomona bino makambo oyo
yonso, bokoyeba ete ajali penepene, ata na ekuke.

182 Motuna ya nsuka oyo batunaki Ye: “Elembo nini ekotalisa
nsuka ya mokili?”

183 “Ntango bokomona Bayuda. . . Ntango bokomona makambo
mosusu oyo kosalema, bokoyeba makambo nini ekosalema.
Sikawa, ntango bokomona Bayuda...” Azalaki koloba na
Bayuda! Sikawa bétala malamu. Azali koloba na banani, na
Mabota? Na Bayuda! Na Bayuda! Bomoni?

184 Sikawa Alobaki: “Bikélo nyonso bakoyina bino mpo na
Nkombo na Ngai,” mpe bongo na bongo, ndenge wana.

185 Sikawa: “Ntango,” Alobaki, “bokomona Bayuda oyo
kobanda kobimisa nkasa na bango ya sika kuna,” ntango bana
ya Yisraele bakobanda kozénga, mpo na kokéta na mboka na
bango. Ntango bakokéma kuna, (Lingomba ebelemi mpo na
konétolama), ekotikala bobele mibu misato na ndambo liboso
na nsuka ya mokili ya kala, mpe esili kokota na mobulu, mpe
Millénium ekobanda, mpo na mabelé ya—ya sika. Alobaki:
“Ekémi ata na ekuke!” Sikawa, mibu nkéto na mokili ezali
kaka mokolo moko mpo na Nzambe. Bongo mibu misato na
ndambo ekopesa ntango boni? Kaka mwa ba-seconde, na ntango
ya Nzambe. Yango wana Alobaki: “Ekémi na ekuke.”

Solo solo nalobi na bino ete, Libota oyo ekoleka te,
ekosila te, bato oyo, kino makambo oyo nyonso é. . .

186 Nini, eloko yango nini ekosila te? Baluki ntango nyonso
koboma Bayuda, kosilisa bango na mokili. Bakokoka ata moke
te kosala yango.

187 Kasi bétala. Ekeke mpenza ya Bayuda, oyo bakomona
bozongi na Palestine, ekeke yango ekomona makambo yango
kosalema. Mpe kaka na mibu mibale oyo euti koleka nde basili
kokéma mpenza ekélo, nd mbongo na bango moko mpe nyonso
wana. Bango wana mpenza.

188 Sikawa, tokémi wapi, moninga? Bilembo mpe nyonso ezali
kofungwama; sikawa tozali komona oyo ezali kosalema awa na
katikati. Yango mpenza. Bomoni epai tok6mi?

189 Nazolikia ete bozosésola Yango. Ngai natidngd mingi te.
Nayebi oyo nazolobela, kasi ntango mosusu nakoki kolimbola—
kolimbola Yango te, mpo es6solama na bino. Kasi nabanzi ete
Nzambe akozua Maloba oyo esangani-sangéni, mpe akokabolela
bino yango malamu, bomoni, mpe akoyebisa bino oyo Yango
ezali. Mpamba te, ekémi, tokémi pene. Tokémi na ntango yango.
Sikawa bdétala.

190 Bomoni, na mbala moko, Alobeli na ntina na Bayuda oyo,
na ntango—ntango ya nsuka. Alobi eloko oyo ekosalema. Toyebi
kutu ete sikawa. . .Toyebi, toyebi malamu mpenza ete mabota
yango epalangidni. Bapalangand, ekokisi mibu nkéto mibale
na nkama mitano. Esakélamaka ete bakopalangana na mipepe
minei. Boyebaki yango? Toyebi yango.

191 Na ntembe te, tokozala na ntina te ya kozonga nsima, kozua
mpe kolobela yango lisusu, mpamba te nazali na likambo moko



ELEMBO YA NSAMBO 27

ya motuya mingi, oyo nalingi ete bémona, liboso bélemba, mpe
ngai nalemba mpenza.

192 Botala. Toyebi ata ete mabota nyonso, kokokana na
kolandana ya ntango ya mabota, to ndenge nyonso bokolinga
kobenga yango, to géologie, to bisika ya mabota, ezali lisusu
esika moko te. Epalangani, bipai nyonso.

193 Bayuda oyo bazali kosangana na Yelusaleme, bazali te. ..
Bayebi ata mabota na bango te. Bazalaka lisusu na ba-bendéle ya
mabota te, to eloko moko. Boye nyonso oyo bayebi ezali ete bazali
Bayuda. Esakolaméka ete bakozala bongo, na mokili mobimba.
Sikawa, babuku na bango esila kobébisama. Bayebi te.

Soki otuni bango: “Ozali moto ya libota nini?”
“Nayebi te.”

“Libota nini?”

“Nayebi te.”

194 Moko azali moto ya libota ya benyamina, mosusu ya libota
oyo, mpe mosusu ya libota wana. Bayebi te esika bauti. Babuku
na bango esila kobébisama, na bitumba, na mibu nké6to mibale
na nkama mitano. Eloko bobele moko oyo bayebi ezali ete bazali
Bayuda. Esili. Boye, bayebi ete basili kozonga na mabelé na
bango. Nzokande bango. . .Bétala, ata bayebi mabota na bango
te, kasi Nzambe ayebi yango.

195 Nalingaka yango mingi! Boyebi, Alobaki ata ete ezalina. ..
“Motango ya suki nyonso ya moté na yo eyebani.” Hum! Bétala,
Abungisi eloko moko te. “Nakosekwisa ye na mokolo ya nsuka.”

196 Ata basilda kobungisa ba—ba—ba-bendéle ya mabota na
bango, mpe bayebi te nani azali nani, mpe soki bazali ya libota
oyo to oyo wana; bayebi te soki bazali ya libota ya Benyamina, to
soki bazali na libota ya Lubene, to—to ya Yisakala, to ya libota
nini. Kasi, ata bongo, Nzambe abéngi bango awa.

197 Sikawa bétala, na Emoniseli 7, totdngi boye. “Nkéto zomi
na mibale” ya libota moko na moko, baponami, kati na yango
nyonso. Bazali bato nkoto zomi na mibale ya libota moko na
moko, oyo bapondma, mpe batiami mpenza awa na molongo.
Oh, la la! Bazali nini? Bazali na molongo ya mabota. Ata sikawa
bazali na yango te, kasi bakozala na yango. Bazali na molongo
ya mabota. Nini ekozala na molongo ya mabota? Moyuda nyonso
te, te. Kasi baoyo baponam4, bato nkéto mokama na ntuku minei
na minei nde bakotiama na molongo ya mabota. Oh, la la!

198 Ndenge nakolinga mpenza kotalisa bino yango! Tokokéta na
bozindo na yango te. Kasi lolenge wana mpenza nde Lingomba
esengeli kozala, ah-ha, na molongo mpenza.

199 Sikawa nalingi bélanda na bokebi mpenza, mpe bétanga
elongo na ngai, mpo na miniti moko. Sikawa boétala likambo
moko awa, ntango mosusu, botikal4d komona yango te na ko—

kobéngama ya mabota. Nayebisaki bino, kala mingi te, ete
boétanga Emoniseli 7. Bétadnga yango elongo na ngai, mpe bétala
mabota yango malamu. Na Emoniseli 7, Dani nd Efelaima
bazangi, mpe batdngami kati na bango te. Bomonaki yango?
Yosefe na Lewi bazuaki bisika na bango. Bomonaki yango? Dani
na Efelaima bazali kuna te. Te, misie. Kasi, Yosefe na Lewi nde
bazuaki bisika ya—ya—ya Dani na Efelaima.

200 Mpo na nini? Bango. . . Nzambe oyo amikundolelaka ntango
nyonso amikaniseli elaka nyonso ya Liloba na Ye. Oh, nakosepela
koteya yango. Bomoni? Nzambe abosanaka eloko moko te, ata
emonanaka lokola bongo.

201 Ndenge Ayebisaki Mose. Yisraele esilaki kozala kuna “mibu
nkama minei.” Kasi basengelaki kozala kuna na ntango yango.
Ayebisaki Abraham: “Mpe momboto na ye bakofanda na
mboka mopaya na mibu nkama minei, bongo Akobimisa
bango na loboko ya nguya.” Kasi na bongo Alobaki na Mose:
“Namikaniseli elaka na Ngai, mpe Nakiti mpo na kokokisa oyo
Nalobaki.”

202 Nzambe abosanaka te. Abosanaka bilakeli mabe na Ye te,
Abosanaka mpe mapamboli na Ye te. Kasi, elaka moko na moko
oyo Apésa, Akangamaka na yango.

203 Botala sikawa ntina oyo bango bazzalaki te, soki botali
malamu. Sikawa bétanga. Nalingi ete b6tanga elongo né ngai
sikawa. Bézua Dutelonome, molongo ya ntuku mibale na-. . .ya
29 kuna, to mokapo ya 29, kutu. Ntina moko ezali mpo mabota
yango ézanga kozala kuna. Likambo nyonso ezalaka na ntina.
Dutelonome, tolingi kozua mo—mokapo ya 29 ya Dutelonome.
Sikawa, Nkolo 4sunga biso, mpo tésosola sikawa. Sikawa tolingi
kobanda na Dutelonome, mokapo ya 29, na molongo ya 16.
Sikawa boyoka. Mose azali koloba.

(Bino boyebi motindo efandaki biso na mokili na
Ejipito; mpe motindo elekaki biso na kati na mabota oyo
biso tolekaki na kati na yango;

Mpe bino bomonaki biloko na bango ya mbindo,
bikeko na bango na nete. . .na libanga, na palata. . .na
wolo, oyo ijalaki kati na bango:)

204 Moto nyonso azalaki na eloko moko to mosusu, mwa ekeko
ya Santu Cecile. Boyebi, likambo moko ya ndenge wana, bomoni.
“Békeba ete. . .” Bbyoka.

Bokeba ete mobali moko, . . . mwasi moko, to bandeko,
to libota moko, baoyo na mitema mipengwi lelo na Yawe
Njambe na biso, mpo na kokenda kosalela banjambe na
mabota yango; bdjala na kati na bino te, ete ntina na
mbondo na bololo éjala na kati na bino te;

Moto oyo, wana eyoki ye maloba na kondimana oyo na
ndat, ako—akomipambola ye mpenja na motema na ye

ete, mpe akoloba, Na. . .najali na kimia, ata natamboli
na moto makasi na motema na ngai mpenza,. . .

205 Bomoni, bato balobaka: “Oh, amipamboli ye moko.” Boyebi,
basalaki mwa elembo moko ya ekulusu to eloko moko, ndenge
basalaka sikawa, bomoni; ndenge moko, bomoni. Mpe bomoni
ete etalisaka bopakano, bomoni, ezali lokola bapakano.

. . .akomipambola ye mpenza na motema na ye ete, . . .
na moto makasi na makanisi na ye moko, na kolongola
oyo ejuaka mai na oyo ejangi mai:
206 “Komela masanga, esalaka eloko moko te; lokola okendeke
na yo na losambo, mabe ezali te.”

Na bongo Yawr akolimbisa ye te, kasi nkele na
Yawe. . .;uwa na ye ikopela epai na moto yango, mpe
na bilakeli mabe bikomami na kati na buku oyo
(“Kolongola Liloba moko te kati na Yango, to kobakisa
eloko moko te likolé na Yango,” bomoni.) bikokwela ye,
mpe Yawe akolongola ye. . .akolongola nkombo na ye na
nse na lola.

207 Wana ezali ntango azali awa na mokili, bomoni, “na nsé ya
lola.”

Yawe mpe akopona ye moko na kati na mabota yonso
ya Yisraele mpo na likamba, kokokana na elakeli mabe
na kondimana oyo ekomami na buku oyo na mobeko:

208 Na yango, “Soki moto asaleli nzambe ya ekeko, to alati
nzambe ya ekeko na nzoto, to amipamboli na makanisi na
ye moko, mpe asaleli banzambe ya bikeko,” Nzambe alobaki
ete, “ézala mobali, mwasi, bandeko, to libota, nkombo na ye
ekolongolama mpenza, katikati na bato.” Sikawa, ezali bongo?
Ezali mpenza solo!

209 T,osambo ya bikeko esalaki ndenge moko na kati ya
lingomba, eleki mibu, ezali kosala bongo lelo. Mpe namonaka. . .
Boétala malamu ndenge motemeli-na-Klisto amekaki kotelemela
yango. Bato boni bayebi ete zabolo azuaka lolenge, mpe
alandaka ndakisa ya—ya basantu ya Nzambe?

210 Lisumu ezali—ezali nini? Ezali likambo ya solo oyo
ebébisami. Lokuta ezali nini? Ezali solo oyo elobami mabe.
Ekoébo ezali nini? Ezali likambo ya malamu, oyo eléngobani na
mobeko, oyo esdlelami na ndenge ya mabe. Bomoni?

211 Sjkawa, na oyo etali “kolongola nkombo,” bomonaki ete,
na eleko ya lingomba, kaka nyama oyo apesaka bato bikeko
ya bato bakufa, mpe bongo na bongo, nde amekaki kolongola
Nkombo ya Nkolo Yesu Klisto, mpe kopesa bibiangelo lokola
Tata, Mwana, mpe Molimo Mosanto. Ndenge moko, na elakeli
mabe oyo ezalaka nsima na yango, ndenge wana.

212 Yango nde Dani na Efelaima basalaki mpenza, na ntango ya
mokonzi moko ya bilongi mibale na Yisraele, mokosi monene,

Yelobama. Sikawa, bétala, na Mikonzi ya Liboso mokapo ya 12.
Nayebi ete tozali. . .Oyo, mpo na ngai, e—e—ezali kotia mobdko
ya likambo oyo tokoki kotalela, oyo tokoki komona. Mikonzi ya
Liboso, nalingi kozua mokapo ya 12, molongo ya 25 kino na
molongo ya 30.

Yelobama . . .Sekeme mna mokili na ngomba na
Efelaima mpe afandaki kuna; mpe akendeki kino. ..
mpe atongaki Penuele.

Mpe sikawa, Yelobama alobaki epai...na—na
motema na ye, (bomoni, makanisi ya motema na ye),
Sasaipi bokonji ekozonga epai na ndako na Dawidi:

213 Akémaki kobanga, bomoni, mpo bato bakokaki kobima.

Soko bato oyo bakobuta. . .kokaba mbeka na ndako
na Yawe na Yelusaleme, bongo mitema na bato oyo
ekozonga epai na nkolo na bango lisusu, epai na
Lehobama, mokonji na Yuda, bakoboma ngai mpe
bakojonga . . .epai na Lehobama— Lehobama, mokonji
na Yuda.

Boye, mokonji alukaki toli mpe asalaki bana mibale na
ngombe na wolo, alobaki na bango ete, Longwa ntango
molat, bosili kokendaka na Yelusaleme: tdld banjambe
na bino, E Yisraele, baoyo balongoli bino. . .na mokili
na Ejipito.

Atemisakimoko na Betele mpe mosusu atiakina Ddni.

Likambo oyo ekomaki lisumu: mpamba te bato
bakendaki kosambela liboso na moko kino na Ddni.

214 Bomoni, Efalaima na Betele, na Dani, batelemisaki
banzambe ya bikeko. Mpe bakendeki kokumbamela yango.

215 Mpe biso oyo, tokémi mpenza pene na eleko ya Millénium,
kasi Nzambe azali komikanisela lisumu yango kino lelo. Kuna,
batangamaki ata te. Hé! Nkembo! Kaka ndenge Amikaniselaka
elaka moko na moko ya malamu, Amikaniselaka mpe elaka moko
na moko ya mabe. Bomikanisela, ntango. . .

216 Yango wana, nabanzi, baninga, namekaka ntango nyonso
kotikala néa Liloba yango, ata Emonani ndenge nini.

217 Bomoni, sikawa, bango baboyaki kokanisa likambo yango
kuna, na ntango wana. Bakanisaki yango te, na ntango wana.
Bango bakanisaki: “Ee, bamilongisaki.” Malamu.

218 Kasi bango oyo awa kati na eleko ya Millennium oyo elingi
kobanda, ntango bankombo n4 mabota na bango “elongolami”
kuna, mpo basalelaki losambo ya bikeko, oyo Nzambe asildka
kolakela mabe.

219 Alobaki te ete “Ayinaki” Banikolaiti nd Yezabele wana?
Boézala mosika na yango. Alobaki te ete Akoboma bana basi
ya Yezabele, ete Akoboma bango na “liwa,” elingi koloba

bokabwani ya Seko na Bozali na Ye? B6tia motema na yango ata
moke te. B6zala mosika na yango. Boye, Nzambe amikaniselaka.
Bétala.

220 Kasi bomonaki kuna, ete esengelaki “kolongolama”? Mpo na
nini? Na nsé ya Lola, Mbeka ya nokinoki ezalaki te, oyo ekokaki
kopesa ye Molimo Mosano, mpo d4koka komona makambo yango.
Kasi asalaki yango, ata bongo, na makanisi na ye moko ya
moyimi.

221 Kasi, Ezekiele, na emononeli na ye, na Millenium, amoni
bango lisusu na molongo mpenza. Ezekiele, soki bolingaki
kotanga yango. Bokoma yango kaka, mpe bokoki kotanga yango,
mpo na kowela ntango. Ezekiele 48:1 kino 7, b6tanga mpe 23 kino
29. Ezekiele amonaki libota moko na moko na molongo mpenza.
Malamu.

222 Mpe, lisusu, na Emoniseli 14, Yoane amonaki bango lisusu na
molongo ya mabota, ezali ya solo, libota moko na moko na esika
na yango. Likambo nini esalemaki?

223 Bomikanisela, Alobaki: “Na nsé ya lola, ete nkombo na
ye ekolongolama na kati ya mabota.” Na ntango nyonso oyo
akozala na nsé ya lola, ekozala lisusu te. Mpe bato nké6to mokama
na ntuku minei na minei yango bazali naino awa, na lolenge
ya mabota. Ya solo. Kasi, bomoni, basilaki kobomama miso.
Bazalaki bobele na mbeka ya bangombe na bantaba. Bomoni?
Sikawa bétala, Alongolaki bango “na nsé ya likold.”

224 Kasi mpo na bato ya Mabota, na mikolo ya Molimo Mosanto,
kotelemela Yango; nkombo na yo elongolamaki mpenza, na Buku
ya Bomoi, “mpe okoki kolimbisama ata moke te, na mokili oyo
to na mokili oyo ekoya.” Ya solo? Boye, totelemi nde wana.

225 Yisraele, na ntango ya bantaba ni bampate, ba—bazalaki
mpenza na esika. Na ntango nyonso oyo bazalaki awa na mokili,
mabota na bango ezalaki te. Bakokaki ata moke te kozala na
kati. Sikawa, nyonso...Ntango abéngaki bango, kuna, bato
nko6to mokama na ntuku minei na minei, bango bazalaki te.
Ya solo. Batangami ata kuna na kati te. Yosefe na Lewi nde
batidmaki na esika ya Dani na Efelaima. Sikawa bokoki kotala
yango. Yango wana mpenza, liboso na bino, bomoni. Mpe elaka
ya Nzambe yango oyo, kala mpenza kuna, mibu nkama na nkama
liboso na yango.

226 Sikawa, likambo nini esalemaki? Bapétolamaki na ntango ya
eleko ya Monyoko ya nsémo.

227 Sikawa, soki Nzambe akopetola mo—mongondo yango, oyo
azalaki mwasi moko malamu, kasi azangaki nde kotia mafuta
na mwinda na ye, mpe Akopetola ye kuna, na nzela na minyoko.
Akolekisa mabota yango kuna, na likambo moko wana, mpe
Akopetola bango na ntango ya eleko ya Monyoko. Mpamba te,
ezali ko—kopetolama. Ezali kosambisama. Kasi, bomoni, bango,
nsima na. . .Mpe, boyoka, bato nk6to mokama na ntuku minei

na minei bayei, nsima na kopetolama ya Yisraele. Bangondo
oyo baldlaki mpongi mpe bayei, bapetolami, mpe balati bilamba
ya mpembe. Bomoni? Ebongi mpenza be! Ezali mpenza kitoko
mingi!

228 Kaka lokola Yakobo mpenza, na ntango ya mpasi, bomoni.
Bango. . .Yakobo, na ntango ya mpasi. Asaldkd mabe. Kasi
alekaki na ntango ya kopetolama mpo asaldka mabe na ndeko
na ye, Esau. Bomoni? Abukaki lokuta, mpo 4zua makoki na ye
ya bokulutu. Kasi alekaki na kopetolama, liboso nkombo na ye
ékoka kobongwana longwa na Yakobo kino na Yisraele, oyo ezali
elilingi ya molongo ya Nzambe, elilingi ya lelo.

229 Sikawa, tokozua molongo ya 8, to, molongo ya 1, nalingaki
koloba, ya mokapo ya 8; Emoniseli 8:1.

230 Nayebi ete bolembi. Kasi, sikawa, bémeka koyoka na miniti
moke sikawa. Mpe, tika ete Nzambe ya Lola 4sunga biso, yango
nde libondeli na ngai.

231 Tosengeli komikanisela ete Elembo ya Nsambo oyo ezali
nsuka ya ntango, ya makambo nyonso. Ya solo. Makambo oyo
ekomama na Buku ya Bilembo Nsambo, oyo ekangamaki na
bilembo, na ntina na mwango ya lisiko, uta liboso na kozalisama
ya mokili, nyonso wana ekémi na nsuka. Ezali nsuka; ezali
nsuka ya mokili ya kobundabunda. Ezali nsuka ya bokelami ya
kobundakabunda. Ezali nsuka ya makambo nyonso. Kuna nde
nsuka ya baKelelo ezali. Ezali nsuka ya baMbeki. Ezali nsuka
ya mabelé. Ezali. . .Ezali kutu nsuka ya ntango.

232 Ntango ekémi na nsuka. Biblia elobi bongo. Matai, mokapo
ya 7...nalingaki koloba, Emoniseli, 7 mok-...mokapo ya 10
mpe mo. . .mpe molongo ya 1 kino 7. Ntango ekémi na nsuka.
Mwanje alobaki: “Ntango ekozala lisusu te,” ntango oyo, na
mikolo oyo likambo monene oyo ekosalema.

233 Nyonso ekémi na nsuka, na ntango oyo, nsuka ya—ya. . .na
nsuka ya Elembo ya Nsambo oyo. Bétala. Ezali nsuka ya eleko
ya lingomba. Ezali nsuka ya—ya Elembo ya Nsambo. Ezali nsuka
ya baKelelo. Ezali suka ya baMbeki, ezali mpe nsuka ya bokéti
na Millennium. Yango ezali na Elembo ya Nsambo.

234 Fzali mpenza lokola ntango batindaka fizé na mipepe. Fizé
yango epasuki awa, mpe emati, nsima na yango epasuki lisusu.
Ebimisi minzoto mitano. Moko na minzoto yango epasuki mpe
etindiki minzoto mitano uta na yango; na nsima moko na
minzoto yango epasuki mpe etindiki minzoto mitano uta na
yango. Bomoni, ekébi bongo, wana ezali kozimana.

235 Ezali mpe bongo mpo na Elembo ya Nsambo. Esukisi nde
ntango mpo na mokili oyo. Esukisi ntango mpo na oyo. Esukisi
ntango mpo na oyo wana. Esukisi ntango mpo na oyo. Esukisi
ntango. Nyonso ekémaki na nsuka na Elembo ya Nsambo yango.

236 Sikawa, Akosala yango ndenge nini? Yango nde likambo oyo
toyebi te. Boye te? Toyebi te.

237 Ezali ata ntango ya makambo nyonso wana, mpe kokéta na
Millénium.

238 Bétala, bofungwami ya Elembo oyo ezalaki likambo ya
monene mingi, na lolenge ete, mpo na Yango, Likolé efandaki
“kimia na ntaka ya ndambo ya ngonga.” Sikawa, ezali Likambo
monene! Ezali nini? Lola efandaki kimia. Eloko moko te
eninganaki, na ndambo ya ngonga.

239 Sikawa, ndambo ya ngonga, ntango mosusu ekoki kozala
na yango molai te, soki ozali kolekisa ntango ya malamu. Kasi,
soki ozali katikati na liwa n4 Bomoi, ezalaki lokola Millennium.
Ezalaki mpenza likambo monene!

Yesu alobelaki Yango ata moke te. Ata moko te na bango.

240 Yoane akokaki ata kokoma Yango te. Te, bapekisaki ye
kokoma yango awa. Bomoni, ezali bobele na...bobele...
Akomaki Yango te, kasi oyo ezali kimia.

241 Mpe bampaka ntuku mibale na minei oyo batelemaki liboso
na Nzambe, Kuna, kobetaka nzenze; batikaki kobeta nzenze.

Banje batikaki koyemba, na Likolé.

242 Bokanisa naino! BaKeluba na baSelafa ya bulee, Oyo
Yisaya amonaka na tempelo, n4 mapapu motoba. . .to motoba.
Misato. . .Mibale mpo na kozipa elongi, mibale mpo na kozipa
makolo, mpe mibale mpo na kopumbwa. Mpe bazalaka wana,
butu moi, liboso na Nzambe, koyémbaka: “Santu, santu,
santu, Nkolo Nzambe na-Nguya-nyonso!” Mpe ata ntango
bazalaki kotambola, to kok6ta na tempelo, makonzi ya tempelo
eninganaki, né bozali na—na bango.

243 Mpe baSelafa ya bulee oyo bafandaki kimia. Banje batikaki
koyemba. Iyo. Fiuu! Kopumbwak4 liboso na Bozali ya Nzambe,
koyémbaka: “Santu, santu, santu,” Bakangaki minoko. Ata
Mwanje moko te ayembaki lisusu. Masanzoli te. Mosala moko te
na—na etumbelo. Te, eloko moko te. Bafandaki kimia; bakangaki
minoko, kimia ya nsomo na Likold, na ndambo ya ngonga.

244 Mampinga nyonso ya Likolé bafandaki kimia na ndambo
ya ngonga, ntango libombami ya Elembo ya Nsambo ya Buku
ya Lisiko efungwamaki. Békanisa naino. Kasi, Efungwami.
Mwana-mpate nde afungoli Yango. Boyebi nini? Ekamwisaki
bango, nabanzi. Bayebaki te; Tala Yango wana! Batikaki mbala
moko.

245 Mpo na nini? Ezali Nini? Sikawa, moko te kati na biso ayebi.
Kasi, nako—nakoyebisa bino, emoniseli na—na ngai na ntina na
Yango.

246 Mpe, sikawa, nazalaka moto ya bilanda-landa te. Soki

nazali bongo, nayebi yango te, bomoni. Nazali. . . Namesana te
komemama na makambo ya makanisi nd mabanzo.

247 Nasild koloba makambo oyo ekokaki kozala ndenge, t6loba,
mpo na bato mosusu. Kasi ntango Nzambe ayei, nsima na Yango,
mpe Akokisi Yango mpe Alobi ete Ezali Solo, boye, Ezali Liloba
na Nzambe. Bomoni? Ekoki komonana ndenge, lolenge wana.
Bomoni?

248 Sikawa, na bosolo mpenza lokola natelemi na etumbelo na
mpokwa oyo, nazuaki emoniseli oyo emonisaki yango. Ezali na
ndenge misato. Oyo nakoyebisa bino, na lisungi ya Nzambe,
moko na Yango. Na nsima bino...T6lobela yango naino.
Emoniseli yango oyo, mpo na kobanda eloko oyo nalingi koyebisa
bino, oyo Yango ezali. Eloko oyo esalemi ezali ete...BaNkake
Nsambo oyo ayokaki konguluma, mpe apekisamaki kokoma
Yango; yango nde oyo libombami yango ezali, ezali nsima na
Nkake Nsambo oyo engulumaki moko nsima na mosusu.

249 Sikawa, mpo na nini? Tétalisa yango polele. Mpo na nini?
Ezali sekele oyo moto moko te ayebi. Yoane apekisamaki kokoma
Yango, ata—ata kokoma elilingi moko na Yango. Mpo na nini?
Yango wana ata mosala—mosala moko te esalemaki na Likolé:
ekokaki kobimisa sekele. Bomoni yango sikawa? [Losambo
balobi: “Amen.” —Mok.]

250 Soki Ezali likambo ya nkembo mingi, Esengeli kotiama na
kati, mpo Esengeli kosalema. Kasi ntango Nkake Nsambo. . .

251 Sikawa bétala. Ntango Banje nsambo bayaki koyula
baKelelo na bango, nkake moko engulumaki. [Ndeko Branham
abeti eteyelo mbala moko—Mok.] Ntango Yisraele bazalaki
kosangana, kelelo ezalaki koyula. “Wana ntango ekozala lisusu
te,” kelelo ya nsuka, nkake moko.

252 Kasi awa, Nkake Nsambo elandanaki, moko nsima na
mosusu: moko, mibale, misato, minei, mitano, motoba, nsambo,
motango wana oyo ebongi be. Nkake Nsambo eyokanaki moko
nsima na mosusu, ezali te...elandanaki kaka—kaka, moko,
mibale, misato, minei, mitano, motoba, nsambo, moko nsima na
mosusu. [Ndeko Branham abeti na eteyelo mbala nsambo—Mok.]
Na bongo, Likol6 ekokaki kokoma Yango te. Likol6 ekoki koyeba
Yango te, eloko mosusu te, mpo eloko moko te ekoki kosunga
bango. Ezalaki ntango ya kimia. Ezalaki likambo ya nkembo
mingi, na lolenge ete Banje bayebaki sekele yango te.

253 Sikawa, mpo na nini? Soki Satana azwi Yango, akoki kosala
mbeba mingi. Wana nde eloko moko ayebi te. Sikawa, akoki
kolimbola nyonso oyo alingi, mpe komekola likabo ya ndenge
nyonso, (nabanzi bozoyekola), kasi akoki koyeba Likambo oyo
te. Ekomami ata na Liloba te. Ezali sekelé na mobimba.

25¢ Banje, eloko nyonso, ekangaki monoko. Soki baninganaka
ata moke, elingaki kopesa bango mwa likanisi, na bongo,
bakangaki kaka minoko, batikaki kobeta nzenze. Nyonso etikaki
kosala.

255 Nsambo ezalaka motango ya Nzambe ya kobonga be.
Nsambo, [Ndeko Branham abeti eteyelo mbala nsambo—Mok.]
moko nsima na mosusu mpenza. Nkake Nsambo eyokanaki moko
nsima na mosusu na mbala moko, lokola ezalaki koloba nkoma
moko na moko ya eloko moko. Bétala, na ntango yango, Yoane
abandaki kokoma Yango. Alobaki: “Kokoma Yango te.”

256 Yesu atikala kolobela Yango te. Yoane akokaki kokoma
Yango te. Banje bayebi eloko moko te na ntina na Yango. Ezali
Nini? Ezali likambo oyo Yesu alobaki: “Ata Banje ya Likolé
bayebaki eloko moko te” na ntina na Yango. Bomoni? Bomoni?
Ye moko mpe Ayebaki Yango te. Alobaki: “Bobele Nzambe” nde
akoyeba Yango.

257 Kasi Ayebisaki biso, ntango “tokobanda komona bilembo
oyo kokokisama.” Sikawa bobandi kokéma esika moko boye?
[Losambo balobi: “Amen.”—Mok.] Malamu. Bétala, “tobandi
komona bilembo oyo kokokisama.” Bomoni?

Soki Satana 4zuaka Yango. . .

258 Soki olingi ete likambo moko ésalema. . .Sikawa bosengeli
kondima maloba na ngai mpo na likambo yango. Soki nakani
kosala likambo moko, nakebaka mpenza ete naloba yango na
moto moko te. Ezali te ete moto yango akoloba yango, kasi
Satana akoyoka yango. Bomoni? Akoki koyeba yango te, na
kati ya motema na ngai, ntango nyonso oyo Nzambe akangi
yango nad Molimo Mosanto, boye, ezali katikati na ngai na
Nzambe. Bomoni? Akoyeba eloko moko te na ntina na yango,
kino 6loba yango, bongo akoyoka yango. Mpe namekaka . . . Soki
nayebisi na bato ete nakosala likambo boye na boye, okomona
zabolo akosala nyonso mpo na kobulunganisa makambo kuna,
bomoni, mpo na kolekela ngai na likambo yango. Kasi soki nazui
emoniseli uta na Nzambe, mpe nalobi eloko moko te na ntina na
yango, na ntango wana ezalaka ndenge mosusu.

259 Boémikanisela, Satana akoluka komekola. Akoluka
komekola nyonso oyo Lingomba ekosala. Amekaki kosala
yango. Tomonaki yango, na nzela na motemeli-na-Klisto.

260 Kasi oyo ezali likambo moko oyo akoki komekola te.
Bomekoli ya oyo ekozala te, bomoni, mpo ayebi Yango te.
Lolenge moko te ezali mpo na ye koyeba Yango. Ezali Pull ya
Misato. Ayebi eloko moko te na ntina na Yango. Bomoni? Asésoli
Yango te.

261 Kasi sekele moko ezali na nsé na Yango! Nkembo na Nzambe
na Bisika bileki likolé! Nakoki lisusu kokanisa ndenge nazalaki
kokanisa te, na bomoi na ngai mobimba, nsima na ngai komona.
Sikawa, nayebi te oyo. . .nayebi etape oyo ekolanda kuna, kasi
nayebi te nini, ndenge nini kolimbola yango. Ekoumela te.
Nakomaki awa, ntango esalemaki, soki bokoki komona awa:
“Télema. Kokende mosika koleka oyo awa te.” Nazalaka moto
ya bilanda-landa te. Nazali bobele koloba Solo.

262 Kasi bdomikanisela mwa lokolo ya sapato, oyo nazalaki
ntango nyonso komeka kolimbola ndenge elimo ezalaka
mpembeni na eloko boye na boye, mpe lisosoli ya kati,
nd makambo nyonso ya ndenge wana? Esalaki kaka ete
etonga moko monene ya bamekoli badbanda nsima na yango.
Ndenge bakémaki kosimba loboko ya moto, mpe koyoka yango
koningana? Maboko ya bato nyonso ekémaki koningana.

263 Kasi bémikanisela, ntango Amemaki ngai kuna na likold,
mpe Alobaki: “Oyo ezali Pull ya Misato, mpe moto moko te
akoyeba Yango.” Bomikaniseli yango lisusu? [Losambo balobi:
“Amen.”—Mok.] Bimononeli ekweyaka ata moke te. Ezalaka
mpenza be Solo.

264 Sikawa bétala. Boyebi lisusu emononeli ya lisanga ya Banje?
Charlie, ngai. . . Yo oyo.

265 Likambo moko ezali kosalema na mposo oyo, nayebisaki
bino ete bo...Ezali kosalema zinga-zinga na bino, kasi nazali
komituna soki bomonaki yango.

266 Bomikanisela emononeli ya lisanga ya Banje, ntango
nalongwaki awa mpo na kokende na Arizona? [Losambo
balobi: “Amen.”—Mok.] Bémikanisela Ezali Ntango Nini, Mesie?
[“Amen.”] Bomikaniseli yango lisusu? Bétala, ezalaki kaka na
lokito moko ya nkake, kasi Banje nsambo baménanaki. Ya solo?
[“Amen.”] Lokito moko ya nkake, Banje nsambo bamoénanaki.

Namonaki Mwana-mpate ntango afungolaki elembo
ya liboso, mpe nayokaki, lokola ezalaki mongongo ya
nkake, mpe moko na bijali-na-bomoi minei alobaki,
Yaka komona.

267 Boétala, nkake moko, Nsango Nsambo oyo esikali kokangama
na bilembo mpe ekokaki komonisama te kino na mokolo ya
nsuka, na eleko oyo. Bomoni eloko nini nalingi koloba?

268 Sikawa, bosili komona eteni ya kokamwa ya mpdso oyo?
Wana nde oyo Yango ezali. Wana nde oyo Yango ezalaki. Ezali
moto te, mo—moto moko te, ezali nde Banje na Nkolo.

269 Botala, batatoli bazali misato, bafandi awa, eleki mpédso
moko, mwa moke koleka mpéso moko, nazalaki kuna, mosika
na bangomba, pembeni na Mexique, nd bandeko mibale oyo
bafandi awa. Nazalaki kolongola baséndé, to banziibe, na lokolo
ya pantalon na ngai; mpe lokito moko eyékanaki, oyo téloba,
ezalaki lokola bangomba elingaki kobukana. Sikawa, ezali ya
solo. Nayebisaki bandeko na ngai ata moke te, kasi bamonaki
bokesene.

270 Mpe Alobaki na ngai: “Sikawa miléngela. Kende na esti.
Oyo nde ndimbola ya emononeli yango.” Bomoni? Sikawa, mpo
béyeba, Ndeko Sothmann azuaki nyama oyo akendeki koluka
te. Biso nde tokémaki koluka kozuela ye yango. Mpe Alobaki:
“Sikawa, na mpokwa oyo, lokola elembo mpo na yo, ye akozua

nyama yango te. Osengeli komibulisa na ntango oyo mpo na
Banje oyo bakoya epai na yo.” Mpe nakémaki motema likolé-
likol6, bino boyebi lisusu.

271 Nazalaki na westi. Banje yango bazalaki kokende na esti.
Mpe ntango bakémaki pembeni na ngai, namemamaki elongo na
bango, (bomikaniseli yango lisusu?) na ngdmbo ya esti.

272 Mpe Ndeko Fred, azali awa na mpokwa oyo, azali motatoli,
nad Ndeko Norman. Ntango tozalaki kozénga, nandimisaki
mobali yango ete atikala mpo azua nyama na ye. Ezali
bongo, Ndeko Sothmann? [Ndeko Fred Sothmann alobi:
“Amen.”—Mok.] Iyo, ye wana, atelemi kuna. Nandimisaki ye;
kasi, ata bongo, Alobaki: “Akozua yango te.” Natikala koloba
eloko moko te; nakendeki na ngai.

273 Eloko moko, tofandaki na mopanzi ya héma, mokolo oyo. . .
Ozali komikanisela, Ndeko Sothmann. Mpe ngai, bobele ntango
oyo mwa makambo ezalaki kolobama, nazalaki kotiid yo na
Ndeko Norman. . .Ndeko Norman azali wapi? Kuna. Nazalaki
kokatisa bango ndai, ete bayebisa na bato te makambo oyo
ezalaki kosalema te’ Ezali bongo? [Bandeko balobi: “Amen.
Ezali solo.”—Mok.] Nabalukaki nde mpe nakendeki mosika na
hema yango, ndenge wana? Ezali solo? [“Ya solo.”]

274 Mpamba te, ezalaki nde mpo na likambo oyo, ezalaki mpenza
mpo na yango, mpe koyeba ete nakokaki koloba yango te, kino
ekokokisama, mpo natala soki bato bakosésola yango.

275 Mpe bomoénaki yango? “Mwanje moko azalaki wana,”
nalobaki, “azalaki Mwanje moko ya ndenge.” Azalaki kobenda
bokebi na ngai koleka bamosusu na Bango. Bozali komikanisela
yango? [Losambo balobi: “Amen.”—Mok.] Bazalaki na kati ya
lisanga; misato na ngdmbo na ngadmbo, mpe moko na likolé. Mpe
oyo azalaki pembeni na ngai, soki totangi longwa na loboko
ya mwasi kino na oyo ya mobali, azalaki Mwanje ya nsambo.
Azalaki kongenga mingi, azalaki na motuya mingi koleka mpo
na ngai, koleka Bamosusu. Bozali komikanisela? Nalobaki:
“Azalaki kovimbisa ntélo, boye, mpe azalaki kopumbwa
na ngambo ya esti” (bozali komikanisela) “ndenge wana.”
Nalobaki: “Ememéki ngai na likol6; etémbolaki ngai.” Bozali
komikanisela yango? [“Amen.”]

276 Tala Yango oyo, oyo nd Elembo ya Nsambo, likambo oyo
nazalaki komitunatuna bomoi na ngai mobimba. Amen! Bilembo
oyo mosusu ezalaki na motuya mingi mpo na ngai, na ntembe te,
kasi, oh, boyebi te ndenge Oyo ezalaki na motuya, mpo na mbala
moko na bomoi!

277 Nabodndelaki, nabélelaki Nzambe. Na—na—na. ..Nsima na
liyangani ya Phoenix. . .Bato nyonso oyo bazalaki kuna elongo
né ngai bayebi. Nazalaki na kati ya bangomba.

278 Na ntongo moko, nalamukaki mpe namatdki na Sabino
Canyon, bangomba wana ya minene, ya kokoto-kokoto mpe

molai. Namataki kuna na likold. Nzela moko ya moke ezalaka
kuna, na nsuka ya nzela, emataka kino na Ngomba Lemmon, na
makolo, ezali na kilometre pene na ntuku mitano, ezali na metre
pene na zomi ya neige kuna na likol6. Boye, namataki na ngomba
yango, na ntongo-ntongo mpenza, liboso ntongo étana, nazalaki
komata na mwa nzela yango, likolé na mabanga. Namiyokaki
ete nakambamaki kobaluka boye. Nabalukaki, mpe namataki
mabanga minene lokola mino, ohlala, ba-metre nkama na
nkama.

279 Mpe nafukamaki na katikati ya mabanga yango. Nakitisaki
Biblia oyo, mpe nakitisaki buku oyo. . . mwa kayé oyo. Nalobaki:
“Nkolo Nzambe, emononeli oyo elingi koloba nini? Na—nazali—
nazali...” Nalobaki: “Nkolo, e. . .Elakisi ete nakokufa?”

280 Bozali komikanisela, nayebisaki bino: “Nakanisaki ete
ekokaki kolakisa ete nakokufa, mpo lokito moko eydkanaki
na lolenge ete eningisaki ngai mpenza.” Bozali komikanisela
yango. Bato boni bayebi yango, bayokaki yango? [Losambo
balobi: “Amen.”—Mok.] Ee, ya solo, bomoni, bino nyonso. Mpe
nakanisaki ete ekokaki kolakisa kufa na ngai.

281 Nsima na yango, na bird, nalobaki: “Ezalaki nde...
Ezalaki—ezalaki—ezalaki nini, Nkolo? Elakisi—elakisi nini?
Elakisi ete nakokufa? Soki ezali bongo, malamu, nakoyebisa na
libota na ngai te. Tika ete ndkende na ngai, bomoni, soki mosala
na ngai esili.” Mpe nalobaki. ..

282 Sikawa, ezalaki nini? Kasi Atindaki litatoli, bozali koyeba
lisusu nayebisaki bino ete ezalaki bongo te. Ezalaki nde kokende
liboso ya mosala na ngai. Oh, oh, oh! Bosésoli yango?

283 Bomoni, mpe wana nafandaki na Sabino Canyon, Tata na
Likol6 ayebi oyo, kaka na bosolo mpenza ndenge bomoni wana
kokokisama, Banje yango bakitaki mpe batatolaki Nsango moko
na moko ndenge moko. Na bongo, boyebi soki Euti na Nzambe,
to te. Bayebisaki bino yango liboso, na nzela na emononeli.
Nakokaki koyebisa bino yango te, liboso mayangani ésila, mpo
bapekisaki ngai kosala yango.

28¢ Na Sabino Canyon, nafandaki kuna na ntongo yango,
natémbolaki maboko. Mpe ya ngai. . . Mopepe esilaki kokweisa
mwa ekoti na ngai ya moindo. Ntango. . .Natelemaki wana, na
maboko ya kotombwama, nazalaki kobondela. Nalobaki: “Nkolo
Nzambe, likambo oyo elingi koloba nini? Nazali kososola yango
te, Nkolo. Nasala nini? Soki ntango na ngai ya kozénga na Ndako
ekoki, tika ete namata awa, ezali esika oyo bakotikalaka komona
ngai te. Nalingi te moto moko asala matanga, soki nazokende.
Na—nalingi ete libota na ngai bakanisa ete nakendeki kaka
kotambola. Mpe bakomona ngai lisusu te. Bomba ngai esika
moko boye. Soki nasengeli kokende na ngai, ee, tika ete ndkende.
Ntango mosusu Joseph akomona Biblia na ngai awa, mokolo
moko, tika ete asalela Yango. Bomoni, soki nazali kokende na

ngai, tika ete ndkende, Nkolo.” Mpe nasémbolaki maboko. Mpe,
na mbala moko, eloko moko ebétaki loboko na ngai.

285 Nayebi te. Nakoki koyeba te. Nalalaki mpongi nde? Nayebi
te. To nakotaki nde na molimo? Nayebi te. Ezalaki emononeli?
Nakoki koyebisa bino te. Eloko bobele moko oyo nakoki koloba
ezali oyo ngai. . . Ezalaki kaka ndenge moko lokola Banje wana!

286 Mpe ebétakiloboko na ngai. Natalaki, mpe ezalaki mopanga.
Ezalaki na esimbeli ya pauni, ezalaki kitoko mpenza; mpe eloko
oyo ebatelaka loboko, likolé na yango, ezalaki ya wolo. Mpe
mbeli ezalaki ya eloko moko lokola chrome, lokola palata, kasi
ezalaki mpenza kongenga. Mpe ezalaki mpenza na mopotu, na
lolenge ya nsala, oh,lala! Mpe namilobelaki: “Ezali mpenza
eloko moko ya kitoko mpenza!” Efandaki malamu mpenza na
loboko na ngai! Namilobelaki: “Ezali mpenza kitoko mingi.
Kasi,” nalobaki, “hé, ngai nabangaka biloko wana, mopanga.”
Namilobelaki: “Nakosala na yango nini?”

287 Mpe na mbala moko Mongongo moko eyékanaki na esika
yango, mpe eningisaki mabanga. Elobaki: “Ezali Mopanga ya
Mokonzi!” Nsima na yango, bomoto na ngai ezéngaki.

288 “Mopanga ya Mokonzi.” Sikawa, soki Elobaka: “Mopanga ya
mokonzi moko. . .” Kasi Elobaki: “Mopanga ya Mokonzi.” Mpe
“Mokonzi” azali bobele moko, mpe ezali Nzambe. Mpe Azalaka
na Mopanga moko, ezali Liloba na Ye, oyo ngai nabikelaka.
Ya solo, e Nzambe, sunga ngai; wana natelemi awa, na eteyelo
na Ye ya bulee, na Liloba ya bulee oyo likolé na yango! Ezali
Liloba! Amen! Oh, tozobika na mokolo moko ya nkembo! Ezali
mpenza likambo monene! Bozali komona libombami mpe sekele?
Ya Misato. ..

289 Etelemaki ngai wana, ntango likambo yango esilaki, Eloko
moko eyelaki ngai mpe elobaki: “Kobanga te.” Sikawa, nayokaki
mongongo te. Elobaki lokola na kati na ngai. Nasengeli bobele
koyebisa bino solo, kaka ndenge esalemaki mpenza. Eloko moko
eyelaki ngai na mpwasa, mpe elobaki: “Kobanga te. Oyo ezali
Pull ya Misato wana.”

290 Pyll ya Misato! Bozali komikanisela Yango? [Losambo
balobi: “Amen.”—Mok.] Alobaki: “Bato mingi bamekolaki yo
na likambo yango, oyo omekaki kolimbola. Kasi,” Alobaki,
“komeka ata te, na Oyo.” Bozali komikanisela yango? Bato
boni bazali komikanisela emononeli yango? [“Amen.”] Ee, esili
sikawa. Etiami na bande, mpe bisika nyonso. Esalemaki eleki
pene na mibu motoba, eleki mibu nsambo. Eleki mibu nsambo.
Alobaki: “Komeka kolimbola Yango te.” Alobaki: “Oyo ezali
Pull ya Misato, kasi nakokutana n4 yo kuna na kati.” Ya solo?
[“Amen.”] Alobaki: “Komeka te...”

291 Nazalaki wana, n4—na mwa sapato moko ya babebé, ntango
Ayebisaki ngai bongo. Alobaki: “Sikawa salela Pull na yo
ya liboso. Ntango okosala yango, mbisi ekolanda mpambu.”

Alobaki: “Na nsima landela Pull na yo ya Mibale,” alobaki, “mpo
Ekozala bobele mbisi ya moke.” Alobaki: “Na nsima Pull ya
Misato ekokanga mbisi yango.”

292 Mpe batei nyonso bayaki zingazinga na ngai, balobaki:
“Ndeko Branham, toyebi ete okoki kosala yango! Aleluya!
Ndeko Branham!” Na esika wana nde nakangamaka ntango
nyonso, na etonga ya batei. Bomoni? Nalingaka bato. Balingaka
ete 6limbola makambo nyonso, likambo oyo, likambo wana.

293 Mpe nalobaki: “Ee, ah, ah, ah,” nalobaki, “nayebi te.”
Nalobaki: “Nayebi mayele nyonso ya kolébo mbisi. Sikawa,”
nalobaki, “sikawa, likambo ya liboso ya kosala...Basalaka
boye. Soki omoni mbisi nyonso zinga-zinga; osengeli koningisa
mpambu nokinoki.” Ee, wana mpenza nde mayele ya kolébo
mbisi. Boye, nalobaki: “Ningisa mpambu nokinoki. Sikawa,
bomoni, ntango naningisi mpambu, mbala ya liboso, mbisi
ebandaka kolanda yango.” Kasi ezalaki baoyo ya mikemike. Mpe
wana ezalaki lokola oyo bango bazalaki kokanga.

29¢ Na bongo, na—nalobaki: “Nsima oko—okotia...” Mpe
nabéndaki yango mpe ebimaki, na libéngo. Mpe nazuaki mbisi,
kasi ezalaki lokola mposo moko likol6 na mpambu, ezalaki
kaka. . .ezalaki moke mpenza.

295 Na bongo natemaki wana, mpe Eloko moko elobaki:
“Nayebisaki yo 6sala yango te!”

296 Nabandaki  kolela. Basinga nyonso ya ndobo
elinganakilinganaki zingazinga na ngai, boye. Mpe nazalaki
na...nazalaki wana, koleldkd, n4 moté nakitisa boye. Nalobaki:
“E Nzambe! Oh, ngai. . .Limbisa ngai! Na—nazali z6ba. Nkolo,
ko...Limbisa ngai.” Mpe na—nasimbaki nsinga yango.

297 Mpe eloko oyo nasimbaki na loboko, ezalaki mwa sapato
moko ya babebé, ya moke boye. Nasimbaki nsinga yango, ezalaki
na monene ya mosapi na ngai, pene na centimetre moko, téloba.
Mpe lidusu ya nsinga ya sapato yango ezalaki moke lokola. ..
ekokaki ata—ata millimetre na ndambo te, ntango mosusu,
lidusu yango. Mpe nazalaki koluka kokétisa nsinga ya monene,
ya centimetre mibale na ndambo, na mwa sapato yango. Ha!

298 Mongongo moko eydkanaki, elobaki: “Okoki kolakisa
makambo ya molimo na babebé ya ba-Pantekotiste te.” Elobaki:
“Sikawa, tika bango!”

299 Na mbala moko Amemaki ngai na likol6. Amatisaki ngai na
likol6, mpe Afandisaki ngai na likolé6 mpenza, epai liyangani
moko ezalaki. Ezalaki lokola héma to ndako-a-nzambe moko
boye. Natalaki, mpe eloko moko lokola mwa engongolo ezalaki
wana, mwa chambre moko ezalaki na mopanzi. Mpe namonaki
ete Pole wana ezalaki kosolola na moto moko, likol6 na ngai,
Pole wana oyo bozali komona kuna na foté. Ezungulukaki mpe
etikaki ngai, boye, mpe ekendeki likolé na hema yango. Mpe

Alobaki: “Nakokutana né yo kuna.” Mpe Alobaki: “Oyo ekozala
Pull ya Misato, mpe okoyebisa Yango moto moko te.”

Mpe na Sabino Canyon, Alobaki: “Oyo ezali Pull ya Misato.”

300 Mpe makambo minene misato etambolaka na Yango. Moko
na yango ezipolamaki lelo, to, ezipolamaki lobi; mosusu
ezipolami lelo; mpe ezali na likambo moko oyo nakoki kolimbola
te, mpo ezali na monoko moko eyebani te. Kasi natelemaki
mpenza wana mpe natalaki Yango mpenza. Mpe oyo ezali Pull
ya Misato nde ezali koya. Mpe Molimo Mosanto ya Nzambe. . .
Oh, la la!

Yango wana Likol6 mobimba efandaki kimia.

301 Sikawa, ezali malamu nd—natelema awa, bomoni. Na—
namoni nakoki kokdba kolobela Yango te. Bomoni?

302 Boye, bébosana yango te, Elembo ya Nsambo, ntina oyo
Efungwamaki te. Bomoni, ntina oyo Amonisaki Yango te, moto
moko te asengeli koyeba na ntina na Yango.

303 Mpenalingi ete béyeba, ete liboso nayeba ata Liloba moko na
ntina na Yango, emononeli wana eyaki, eleki mibu ebele. Bozali
komikanisela yango? [Losambo balobi: “Amen.”—Mok.] Mpe
Yango oyo, kaka lokola oyo mosusu, Efandi mpenza malamu na
Liloba, na esika na Yango mpenza. Mpe Nzambe ayebi motema
na ngai, natikala kokanisa na ntina na likambo ya ndenge Wana
te, mpe tala Yango oyo. Ntango ekémi mosika koleka ndenge
tozali kokanisa. Ah-ha. Oh, la la!

30¢ Yango elakisi ete Euti na Nzambe, mpamba te, bomoni,
Ekokani malamu mpenza né bilaka ya Nzambe, uta na nsuka
ya—ya Nsango. Bétala. B6tala sikawa, mpo na Nsango ya ntango
na nsuka, Elembo oyo. Nsima na nyonso, A—Asili komonisa
Bilembo motéba nyonso, kasi Alobi eloko moko te na ntina
na oyo ya Nsambo. Mpe Elembo ya ntango na nsuka, ntango
Ekobanda, ekozala mpenza sekelé na mobimba, kokokana na
Biblia, liboso Eyebana. Mpe bémikanisela, Emoniseli 10:1-7, 1
kino 7, mokapo ya 10:1 kino 7: “Na nsuka ya Nsango ya mwanje
na nsambo, mabombami nyonso ya Nzambe ekoyebana.” Tokémi
na ntango ya nsuka, bofungwami ya Elembo ya Nsambo.

305 Sikawa, nayébaki yango ndenge nini? Mokolo wana, ya
Lomingo ya nsuka, eleki mpéso moko lelo, ntango nazalaki
koteya likol6 na “Zald na komikitisa! Zald na komikitisa!
Boémikanisela, Nzambe asalaka na makambo ya mike-mike.”
Nayebaki mpenza te oyo yango ezalaki kolobela. Sikawa namoni
yango. Ezali na ndenge moko ya na komikitisa mpenza!
Bokokanisa ete likambo ya ndenge wana ekomonisama na
Vatican to...Kasi Eyei kaka ndenge eyaki na Yoane Mobatisi.
Eyei lokola mb6tama ya Nkolo na biso, na ndako ya bibwele.
Nkembo na Nzambe! Ya solo mpenza, ngonga ekémi pene!
Amen! Tokémi wana. Oh, la la!

306 Sikawa bomoni yango, Solo ya emononeli ya Nzambe, Banje
nsambo oyo bamemaki ngai longwa na westi? Bautaki na westi,
kozongdka na esti, komemaka ngai awa mpo na Nsango oyo ya
mpokwa oyo. Oh, la la!

307 Sikawa, Mongongo ya nkake monene wana, na etinda oyo
epesamaki awa, esili koménisama, ete Yango. . .mpe etalisami
polele ete Eutaki na Nzambe. Békanisa naino sikawa. Nayebaki
Bilembo oyo te, kasi esili komonisama na mpéso oyo. Ezali na
moto moko akanisaki likambo yango, ete Banje nsambo yango
ezalaki nde Oyo, ezalaki Nsango oyo elingaki kopesama, Banje
oyo bazoéngisaki ngai awa mpo na Yango? Bomoni?

308 Bomikanisela, Motindami ya nsambo azalaki. . .Batindami
nsambo bazalaki. ..Oyo azalaki ndenge mosusu mpo na ngai,
Mwanje ya nsambo, Azalaki kobenda bokebi na ngai koleka
bamosusu nyonso. Sikawa, bomoni, batelemaki boye. Sikawa,
tolingi ete bétala malamu. Mpe ngai natelemaki awa, mpe
nazalaki kotala baoyo mosusu. . .

309 Bomoni, moko, etonga ya liboso, bandeke ya mike, na
nsala eldla mpenza. Bozali komikanisela? Mpe bango nyonso
bapumbwaki na ngdmbo ya esti. Etonga ya mibale, ezalaki
bandeke oyo bazalaki kongenga koleka, minene koleka, bazalaki
lokola bibenga, nd mapapu ya nséngé. Bapumbwaki na ngdmbo
ya esti. Pull ya Liboso, Pull ya Mibale, na nsima oyo elandaki
ezalaki Banje. Mpe wana. . .

310 Nazalaki wana, mpe lokito yango eyokanaki. Nazalaki
kotala na ngambo oyo, ya westi, mpe Bango bayaki mpe
bamemaki ngai na kati na Yango. Nayebaki lisusu eloko moko
te. Mpe moko na Bango, ntango bazalaki koya, Oyo azalaki
mpenza komonana ndenge mosusu mpo na ngai, ezalaki Oyo
azalaki na...Azalaki na loboko ya mwasi, na esika oyo ngai
nakotaki na kati ya lisanga yango. Kasi soki natangi longwa
na loboko ya mwasi kino ya mobali, akokaki kozala Mwanje
ya nsambo, bomoni, na ngdmbo moko kino na mosusu. Sikawa,
bomikanisela, Batindami nsambo.

311 Bomikanisela pyramide ya Libanga ya mpembe, na ndoto ya
Junior Jackson, oyo nalimbolaki mpo na bino? [Losambo balobi:
“Amen.”—Mok.] Bomoni? Bétala, na mpokwa oyo nakendeki,
mpe ngai...Ndoto motoba elétdmaki, mpe moko na moko
ezalaki kotalisa likambo kaka moko. Na nsima emononeli yango
eyaki, mpe etindaki ngai na westi. Mpe, Junior, azalaki kotala
malamu, wana. . .Bétala. Bétala ndenge ebongi be!

312 Sikawa, nazali—nazali na elikia mpe natii motema ete bino
bozali kososola ete nazali komeka kopesa ngolu yango na Yesu
Klisto, Oyo azali Mobandisi ya nyonso Wana. Mpe ntina bobele
moko oyo boydka ngai naino te koloba ndenge wana liboso,
na bomoi na bino, kasi ngonga yango ezali kobelema. Bomoni?
Bomoni? Bétala.

313 Sikawa kondimisa bino yango, mpo ékoka kofanda malamu
mpenza. Etikali moke, nakotika bino lisusu. Nayebi te epai
nakokende. Nasengeli koteya Nsango-malamu na bisika mosusu.
Kasi sikawa, mpo. . .

314 QOkoki koloba: “Nasild koyéka bilanda-landa nyonso ya
ndenge wana.” Nayebi te; nakoki kosambisa moto mosusu te.

315 Nasengeli kosamba bobele epai na Nzambe mpo na oyo
ngai...mpo na—mpo na ngai moko. Kasi nasila nde koyebisa
bino likambo moko na Nkombo na Nkolo, mbala moko, oyo
ezalaki bongo te, na mibu nyonso oyo? [Losambo balobi:
“Te.”—Mok.] Moto mosusu te akoki koloba bongo, mpo nalobaka
yango ntango nyonso ndenge Ayebisaka ngai yango.

316 Sikawa boétika nalakisa bino ete oyo ezali mpenza solo, mpe
nandimisa yango.

317 Sikawa bémikanisela: “Soki ezali na moto moko ya molimo
to mosakoli moko, Ngai Nkolo nakosolola na ye na bimononeli,
mpe Nakomitalisa epai na ye na bandoto.” Elingi koloba,
kolimbola bandoto. Joseph, akokaki kolimbola bandoto, koloba
mpe—mpe komona bimononeli. Ezali ya solo?

318 Sikawa botala likambo oyo, ete, sikawa, ntango likambo
oyo esalemaki, Junior azalaki wana na elanga oyo ezalaki na—
ezalaki na pyramide moko ya monene, ndenge wana. Likambo
moko ekomamadki likolé na mabanga, mpe ngai nazalaki kopesa
bato emoniseli na Yango. Boye te, Junior? [Ndeko Junior Jackson
alobi: “Ezali bongo.”—Mok.] Pene na mobu moko liboso ésalema.

319 Sikawa bétala likambo oyo elandi. Nazuaki libende moko
boye mpe nakataki Yango, mpe Libanga ya mpembe ezalaki na
kati na yango, eloko moko te ekomamaki likolé na Yango. Mpe,
na ntango yango, nabandaki kokende na westi. Mpe nayebisaki
bango nyonso, nalobaki: “Békende na westi te. Bétikala awa
mpe bétalaka Yango kino nakozonga.” Nakendeki na westi, mpe
nayokaki lokito yango; nazéngaki na esti, nd4 Molimo Mosanto
kolimbolédka Liloba oyo ekomami te. Sikawa, soki mobimba na
yango ezali mpenza Nzambe na-Nguya-nyonso te, nalingi ete
béyeba oyo yango ezali.

320 Mpo na nini nazali komeka koloba likambo oyo, baninga?
Ezali mpo na kotalisa bino ete tokémi na ntango ya nsuka.
Sikawa, soki makambo mosusu oyo eléngobanaki be mpenza na
Liloba, Oyo mpe elongobani be mpenza na Liloba! Tokémi awa.
Tokémi na nsuka, baninga.

321 Kala mingi te, “ntango ekosila.” Ba-mili6 ya bato
bakobingisa bomoi na bango. Ba-mili6 ya bato, oyo lelo
bakanisaka ete babikisdmd, bakotdngama kati na baoyo
bakokufa na eleko ya bombe atomique. Tozali kobika na ngonga
ya nsuka. Na ngolu ya Nzambe na-Nguya-nyonso, na lisungi
na Ye mpo na bato na Ye, mpo bakoka kozela na motema luku-
luku komonana ya Klisto, oyo ekémi pene! “Etikali ntango

boni, Ndeko Branham?” Ntango mosusu mibu ntuku mibale;
ntango mosusu na mibu ntuku mitano; ntango mosusu na mibu
mokama. Nayebi te. Mpe ntango mosusu lobi na ntongo; ntango
mosusu na mpokwa oyo. Nayebi te. Mpe moto nyonso oyo alobi
ete ayebi, bazali na libunga. Bomoni? Bayebi te. Nzambe kaka
nde ayebi.

322 Sikawa boétala. Ya solo mpenza, liboso na Nzambe, nazali
koloba Solo, ete makambo Oyo esosolisami na ngai na molimo,
esosolisami na nzela na Molimo Mosanto. Mpe moko na moko na
Yango, esili kotalisa esika na Yango na Biblia.

323 Sikawa, sekele monene oyo ezali na nsé ya Elembo oyo,
nayebi yango te. Nayebi yango te. Nakokaki kosésola yango
te. Nakokaki koyeba Yango te, koyeba mpenza oyo Yango—oyo
Yango elobaki, kasi nayebi ete ezalaki balNkake Nsambo wana,
oyo eyokanaki moko nsima na mosusu, oyo engulumaki mpenza
mbala nsambo. Mpe Ezipolamaki mpo na kotalisa eloko mosusu
oyo namonaki. Na bongo, ntango namonaki Yango, nalukaki
ndimbola na yango. Elekaki wana na lombangu, mpe nakokaki
kosésola Yango te. Ezali mpenza ya solo. Bomoni? Ngonga ekoki
naino te mpo na Yango.

32¢ Kasi, Ezali kokende kokéta na zolongano wana, bomoni.
Ezopusana penepene. Boye, eloko oyo bosengeli kosala ezali
ete bomikanisela ete nalobeli bino na Nkombo ya Nkolo.
Boémilengela, mpo boyebi te ntango nini likambo moko ekoki
kosalema.

325 Sikawa, ntango ekotiama na bande, yango nde Ezali
kosalema, ntango mosusu baninga na ngai nkéto zomi bakotika
ngai mpenza mpo na Yango. Mpamba te, bakoloba ete “Ndeko
Branham azali koluka komitia ye moko, komikémisa mo—mosali
to mosakoli, to eloko moko boye, liboso na Nzambe.” Bétika
nayebisa bino, bandeko na ngai, wana ezali libunga.

326 Nazali bobele koyebisa bino eloko oyo namonaki mpe eloko
oyo bayebisakingai. Sikawa, bino b6—bésala nyonso oyo bolingi.
Nayebi te nani ako. . .likambo oyo ekosalema. Nayebi yango te.
Nayebi kaka ete Nkake Nsambo yango nde esimbi libombami
yango. Lola efandaki kimia. Moto nyonso asésoli? [Losambo
balobi: “Amen.”—Mok.] Ntango mosusu ntango ekoki, ntango
mosusu ngonga ekoki sikawa, ete moto monene oyo tozozela
dkota na mosala akoki koya kobanda mosala.

327 Ntango mosusu lotémo oyo, oyo namekaka kozongisa bato na
Liloba, esili kotia mobdéko; mpe soki ezali bongo, nakotika bino
mpo na libela. Tokozala awa biso mibale te, na ntango moko.
Bomoni? Soki ezali bongo, ye akomata; ngai nakokita. Nayebi
te.

328 Kasi nazwi litomba malamu, na Nzambe ya kotala mpe
komona oyo Yango ezalaki, bomoni, komona likambo yango
kozipolama wana mpenza. Sikawa, ezali mpenza Solo.

329 Mpe nandimisami ete bosili komona makambo oyo esili
kosalema na mpoéso oyo. Nandimisami ete bomoénaki elenge
Collins moke oyo aldldki wana, pene na liwa, na mpokwa wana,;
na mwana mwasi ya moke, oyo azalaki na leucémie.

330 Bokonzi ya Nzambe ezali koya. Mpe malembe-malembe,
Ebandi kolongwa na négatif mpe kokéma positif, ndenge
ezalaka. Sikawa, oyo wana esengelaki kobetisa bato libaku te.
Longwa na koléngisama, kino na kobulisama, kino na libatisi ya
Molimo Mosanto, mpe na nsima awa, awa. Bomoni? Tozali kaka
kopusana mpembeni na Nzambe koleka, ntango nyonso.

331 Bozali komona te, bino batei ya ba-Metodiste, ete nsango na
bino ya kobulisama ezalaki likol6 na oyo Luther ateyaki?

332 Bino ba-Pantekotiste, bozali komona te ete nsango na bino
ya libatisi ezali mosika, koleka oyo ba-Metodiste bateyaki?
Boyebi oyo nalingi koloba?

333 Oh, tomoéna ebele na makambo kosalema! Ezali solo. Mpe
soki ezali na moto oyo ayinaka mabe, mpe bato balobaka
makambo oyo ezali mpenza lokuta kasi Solo te, ngai nayinaka
yango.

33¢ Kasi na—nalingaka mpenza Solo ya solosolo, ata Etungisi
bato na ngambo oyo to na ngadmbo wana. Soki Ezali Solo,
sukasuka Nzambe akolakisa ete Ezali Solo. Soki Asali yango te,
moko na mikolo oyo kala mingi te, na bongo emononeli na ngai
ezalaki solo te. Sikawa bomoni epai wapi namitiaki ngai moko.

335 “Ekosalema ntango nini, Ndeko Branham?” Nakoki
koyebisa yo te. Nayebi te.

336 Kasi, moko na mikolo oyo, soki totikali kokokutana lisusu
na mokili oyo te, tokokutana kuna na—na Kiti na Esambiselo ya
Klisto. Nde bokomona ete na kati ya chambre yango, emoniseli
oyo eutaki na Nzambe, kaka lokola nyonso mosusu wana, ete
Yango. ..Moko na mabombami ya Elembo yango, ntina oyo
Yango emonisamaki te, Ezalaki baNkake Nsambo oyo eyokisaki
mingongo na Yango. Mpe Ezali bongo, ebongi be mpenza.
Mpamba te, moto moko te ayebi eloko moko na ntina na Yango.
Ekomamaki ata te. Boye, tokémi na ntango ya nsuka. Tokémi
awa. Natondi Nzambe mpo na Liloba na Ye.

337 Natondi Ye mpo na Yesu Klisto. Mpo, soki Atindaka Ye te
lokola—lokola mbeka mpo na kolongola masumu na biso, biso
nyonso tolingaki kozala na kati ya potopoto ya masumu, na
elikia te. Kasi, na ngolu na Ye, Makila na Ye—na Ye epetolaka
biso na masumu nyonso. Kaka lokola litanga ya encre na kati
ya katini ya mai ya Clorox, bokomondka lisusu encre yango
te. Ntango toyamboli masumu na biso, ebwakamaka na kati
ya Makila ya Yesu Klisto; bakoyeba yango lisusu ata moke te.
Nzambe abosani yango; tosalaki yango ata moke te. Mpe na
ntango nyonso oyo Mbeka yango ezali wana mpo na bolimbisi
ya masumu na biso, na bongo esili. Yango mpenza, bomoni. To—

tozali lisusu bastimuki te. Tokémi Baklisto, na ngolu na Nzambe.
Boémikanisela, na ndenge na biso moko, tolingaki ntango mosusu
kozala mabe ndenge tozalaka. Kasi, bomoni, ngolu na Nzambe
esili kopésamela biso, yango nde ekémisi biso oyo tozali lelo,
bandeko Baklisto mibali mpe basi.

338 Oyo ezalaki mpé6so moko ya kafukafu mpo na ngai. Nalembi.
Makanisi na ngai elembi. Mpamba te, na—nazali...nd oyo
nyonso nakokaki kosala. Likambo moko ya kokamwa ezalaki
kosalema mokolo na mokolo. Ezalaki kokamwisa ngai; nazalaki
kokéta na biré yango, mpe kozala kuna miniti moke, mpe
komona Eloko moko kobéngola ngai na mobimba, mbala moko.

339 Mpe, awa, nakéti kuna mpe nazui maye nakomaka. Nazui
babuku ya Dr. Smith, Uriah Smith, n4, oh, ba—bakomi ya
ndenge na ndenge mpe nyonso wana, mpe natangi yango, natangi
babuku na bango. Nalobi: “Sikawa Elembo ya Motoba yango
oyo. Elembo ya Minei yango oyo. Sikawa, moto oyo alobi nini?
Akokaki koloba: ‘Ee, Ezalaki boye, boye to oyo mosusu.’” Natali
awa mpe natangi oyo ya mokomi mosusu. Ye akokaki koloba ete
ezali boye-na-boye. Mpe ezalaki lokola ngai. . .Ezalaki mpenza
koléngobana te. Bomoni?

340 Bongo nazalaki kokanisa: “Ee, Ezali nini, Nkolo?” Mpe
nazalaki kotambola-tambola mwa moke na kati ya biro.
Nafukami mpe nabondeli. Nazongi mpe nazui Biblia; nafandi,
natangi. Kokende kozonga.

341 Bongo, na mbala moko, ntango nafandi kimia, tala,
Ezalaki kofungwama ndenge wana. Na bongo, nakozua ekomeli
nokinoki, mpe nakobanda kokoma Yango ndenge wana, nyonso
oyo nazalaki komona mpe kosala. Kolandeldka Yango, ndenge
wana, kino nakosilisa kokoma Yango.

342 Na nsima nakozua mokolo mobimba mpo na koyekola Yango,
mpo nayeba soki Yango ekokanaki na mobimba na Makomi.
Boye: “Bémeka makambo nyonso.” Bomoni? Nazalaka na Yango
awa.

343 Nazalaki komilobela: “Sikawa, bato mingi bamoéna
bimononeli. Bato mingi bazuad bimoniseli.” Soki ekeseni na
Liloba, tika yango; ya solo, tika yango.

344 Sikawa, sikawa, na nsima nakoyekola nyonso Oyo boye,
koyekola yango boye. Nakokoma mwa makambo awa. Nazalaki
komilobela: “Ee, sikawa, losambo bakosepela koyoka yango,
mpo ekokani awa mpe ekokani awa. Sikawa, tétala, likambo nini
elobami awa? Iyo. Mpe, iyo, yango oyo, awa.” Bomoni?

345 Mpe nakozongisa Yango kati na Biblia mobimba, mpe
kokokanisa nyonso wana, na mpéso mobimba. Tala Yango wana,
na ba-bande. Bokoki kozua yango. Mpe nasali yango na boyebi
na ngai nyonso, na boyokani na bondeko ya Boklisto, ngolu na
Nzambe mpo na bato nyonso, na nzela na Yesu Klisto. Nasili
kosala mpenza oyo nakokaki kosala mpenza.

346 Bozalaki moko na ba-kelasi ya malamu koleka. Moto moko
te akokaki kofanda malamu koleka bino. Bino nyonso bozalaki
kokéma na ngonga ya liboso ya moi, kino na ngonga ya mitano,
na ngonga oyo bazalaki kofungola losambo mpo na kokétisa. . .
mpo bato bakota. Bozalaki kotelema na malili; bozalaki kofanda
na neige; bozalaki kosala nyonso; kotelema mpembeni na bitutu,
kino makolo na bino ezalaki kosala mpasi. Nazalaki komona
mibali oyo bafandi. Bazalaki kotikela basi bisika ya kofanda,
mpe bato ndenge na ndenge bazalaki wana, ndenge wana,
bafandaki zinga-zinga. Namilobelaki: “Nkolo, nyonso. . .”

347 QOyo ezalaki mposo moko ya kokamwa. Likambo yango na
mobimba ezalaki ndenge mosusu, téloba, komona bato koya,
komona bango kotélema zingazinga na libanda, na maninisa,
liboso na bikuke, kuna na nsima, zinga-zinga bisika nyonso,
koyokaka. Mpo na oyo etali kozala molobi, nazali mosika na
kozala molobi. Na—nazali na mayele oyo ekoki mpenza, mpo
na koyeba ete nazali yango te, ete nazali molobi te. Kasi mpo
na nini bato bafandaka mpo na koyoka ndenge wana? Mpo na
nini basalaka bongo? Bayaka koyoka moto lokola ngai te. Kasi
bayaka mpo ezali na Eloko moko na kati, oyo ezali kobenda bato.
Ya solo. Bomoni? Ezali na Eloko moko na kati, oyo ezali kobenda
bango.

348 Ndenge mwasi na ngai azalaki kotelema awa na etumbelo
mpo na koyemba, ntango nabandaki:

Bauti na Esti na Westi,

Bauti na mikili ya mosika,

Mpo na kosepela nd Mokonzi, mpo na kolia na
mesa na Ye;

Baleki-nzela yango bapambolami mpenza!

Na kotalaka elongi na Ye ya bulee

kongenga na Pole ya Bonzambe;

Bapambolami, baoyo bazui ngolu na Ye,

Bazali kongenga lokola pauni na motéle na Ye.

349 Bgkanisaka yango ntango nyonso, “Kozala pauni na Motéle
ya Yesu Klisto.” Polo alobaki na Lingomba: “Bozali—bozali
mabanga ya ntalo, to, pauni ya Motdéle na Ye.” Tolingi kozala
bapauni ya Motdle ya Yesu Klisto.

350 Tolingi ata moke te kotia moto kati na yango. Bébosana
nyonso na ntina na ngai. Nazali ndeko na bino, mosumuki oyo
abikisami na ngolu, nabongi te kozala na bomoi. Ezali mpenza
solo. Nazali koloba yango te mpo na kozala na komikitisa; ezali
makambo ya solo. Kati na ngai, eloko moko ezali te, eloko ya
motuya ata moko te, ata moke te.

351 Kasi ngolu na Nzambe nde epesi nzela na miso na ngai oyo
ebandi kokufa, ete étala na ngadmbo mosusu ya ridé ya ntango
mpo émona makambo yango, kuna, mpe nazonga.

352 Ntango nazalaki mwana moke, nazalaki kolinga bato.
Nazalaki ntango nyonso na mposa ete moto moko alinga ngai
mpe alobisa ngai. Moto moko te azalaki kosala yango, mpo na
lokumu mabe ya libota na biso. Moto moko te alingaki kolobisa
ngai.

353 Kasi ntango namipesaki na Nzambe, na bongo...Bato ya
libota na biso bauta na Irlande, nazaldka komilobela: “Ntango
mosusu. . . Lokola bango nyonso bazalaki ba-Katoliko, ntango
mosusu ezalaki Yango.” Nakendeki kuna, mpe Azalaki na
lolenge moko boye. Mpe nakendeki na lingomba ya ba-Batiste
ya Liboso, mpe Azalaki na lolenge mosusu.

Nalobaki: “Nkolo, lolenge moko esengeli kozala, oyo ezali ya
solo.”

Mpe Eloko moko elobaki: “Ezali Liloba.”

Nakangama na Liloba yango. Bétala bimononeli nyonso,
bisika nyonso.

35%¢ Mokolo oyo natiaki libanga ya liboso kuna, natiaki yango na
kati kuna, nakoméki kuna likambo oyo Alakisaki ngai na ntongo
wana, na emononeli. “Sakola liloba, sadld yango na molende na
eleko ya malamu, na eleko ya mpasi; pamela na motema molai
nad Mateyo. Mpamba te ntango ekoya, oyo bakoboya kondima
Mateyo ya sembo; kasi na kolanddka bamposa na bango moko,
bakozua balakisi ebele mpo na konyomitisa matoi na bango; mpe
bakopesa mokongo na S616, bakolanda masapo.” Mpe namonaki
banzete nyonso mibale wana, natelemaki mpembeni na yango,
ezalaki mpenza kosala likambo yango moko. Ya solo. Mpe tokémi
wana. Ezali solo. Mpe, sikawa, boko. . .

35 Bomikanisela. Botika ete néalendisa bino lisusu. Bélobaka
“matondi” na moto moko te, ata moke te. Bélobaka bongo te,
békanisaka bongo te mpo na motei moko to nani, moto ya mokili
oyo; ezali na eloko moko te ya malamu na kati na ye. Mpamba
te, ezali te. Ata soko azali nani. Kati na moto, eloko ya malamu
ezali te. Ya solo.

356 Soki liboke moko ya bakelelo etiami awa, mpe moko
na yango esengelaki kobeta miziki moko boye, moto nde. ..
Bakelelo yango elobaka ata moke te. Moto oyo akoki koyula
kelelo yango nde ayebaka eloko oyo akosala, oyo azuaka kelelo
yango. Kelelo yango ezali na eloko moko te ya kosala na yango.
Lokito eutaka nde na mayele oyo ezali nsima na yango. Ya solo.
Boye, bakelelo nyonso ezalaka ndenge moko.

357 Bato nyonso bazali ndenge moko. Baklisto nyonso bazali
ndenge moko. Kati na biso, bato minene bazali te. Biso tozali
mibali minene te, basi minene te. Biso nyonso tozali bandeko
mibali mpe bandeko basi, biso nyonso ndenge moko, na lisanga
yango moko. Tozalaka “monene” te. Moto moko te akoki
komiyeisa moto monene koleka moninga, azali na eloko ata

moko te ya kosala yango. Te, misie. Kasi biso nyonso tozali kaka
bato.

358 Bomeka kolimbola makambo te. Bémeka kosala eloko
mosusu te koleka, bébika kaka bomoi ya sembo koleka, kopésaka
masanzoli mpe lokumu na Yesu Klisto. Moto nyonso asésoli
yango sikawa? [Losambo balobi: “Amen.”—Mok.] Mpe bdlinga
Ye na motema mobimba. Bokosala yango?

Nalingi Ye, (Nakosala yango!) nalingi Ye
Mpo Alingaki ngai liboso

Mpe asémbaki lobiko na ngai

Likolé na Ekulusu.

359 Nzambe dsanzolama! Moto nyonso as6soli malamu mpenza?
[Losambo balobi: “Amen.”—Mok.] Moto nyonso andimi?
[“Amen.”] Boémikanisela ntango nabandaki: “Nani andimaki
litatoli na biso? Loboko na Nkolo emonisami epai ya nani?”
Amonisi yo mawa na Ye na boboto na Ye? Amen. Bébosana te,
bélinga Ye na motema mobimba.

360 Nazozonga epai na ngai sikawa. Nakoya lisusu awa, soki
Nkolo alingi, pene na mokolo ya liboso na sanza ya Motoba.

361 Ntango mosusu, soki Nkolo atii yango na motema na ngai,
ntango mosusu na ebandeli ya eté oyo, lokola na sanza ya motoba
to mpembeni na yango, ntango mosusu na ebandeli ya automne,
soki Nkolo aumeli, nakosepela koya lisusu awa mpe koteya
mpokwa nsambo lisusu, likol6 na baKelelo Nsambo ya nsuka.
Bokosepela na yango? Bokosepela na yango? [Losambo balobi:
“Amen.”—Mok.] Bokobondela mpo na ngai, mpo Nzambe asunga
ngai? [“Amen.”] Malamu.

362 Liboso ndakokutana na bino lisusu, bémikaniselaka loyembo
kitoko ya kala oyo:

Nalingi Ye, nalingi Ye

Mpo Alingaki ngai liboso
Mpe asombi lobiko na ngai
Likol6 na Ekulusu.

363 Sikawa nalingi ete b6gumba moté. Nalingi kobondela mpo
na bino. Liboso mokengeli &silisa liyangani, nalingi kobondela
mpo na bino.

364 Tata na biso na Likolé, tika ete bato, Nkolo, basosola. Mpo,
nandimisami mpenza ete bamosusu basoésoli te. Kasi, Tata, tika
ete ba—bayeba ntina oyo tozali kolanda. Mpe tika ete basosola,
Tata, ete—ete ezali ngolu na Yo mpo na bango nde makambo
oyo emonisami. Mpe nalingi koténdo Yo, Nkolo, mpo na boyebi,
ndenge toyebi makambo oyo Osili komonisa biso.

365 Mpe nabondeli mpo na moto nyonso oyo azali awa, moto
nyonso oyo azalaki koya na mayangani. Soki bamosusu bazali,
oyo bandimi te, Nkolo, sal4 ete bAkéma bandimi.

366 Nabondeli mpo na bato nyonso oyo bakoyoka Mateya yango
na nzela ya bande. Mpe soki esalemi ete Ekwei, na ntembe te
Ekokweya kati na bandako mpe bisika oyo bazangi kondima
mingi bakondimana na yango te; kasi, Tata, nabondeli mpo
na moko na moko na bango, ete liboso baloba liloba moko ya
kotika, bakoka liboso kofanda mpe kolukaluka na Makomi,
kokokana na oyo euti kolobama, na nsima nde baloba na Yo ete
bazali mpenza sémbo mpe balingi koyeba soki oyo ezali Solo, to
te. Mpe nabondeli mpo na bango, Tata.

367 Mpe nabondeli mpo na baoyo batelemaki mpembeni-
mpembeni na bituti oyo, baoyo batelemaki libanda, baoyo
bafandaki na mituka na bango, mpo na bana mike, mpe mpo
na baoyo nyonso bayaki awa. Mpe na bango nyonso, Nkolo,
nabondeli mpo na bango.

368 Mpe nabondeli ete mabondeli na ngai éyanolama, ete
Opambola bango. Liboso, Nkolo, pesa Bomoi ya Seko na moko
na moko. Nabondeli ete ata moko na bango te abunga, ata moko
te.

369 Mpe sikawa, Tata, toyebi te ntango nini likambo monene oyo
ekosalema. Kasi wana tozali komona bilembo oyo komonana, na
makambo ya Makomi kokokisama, yango ezali kopesa mitema
na biso méto oyo ezangi meko. Mpe nabondeli, Tata Nzambe, ete
Osunga biso.

370 Nabondeli ete Osunga mokengeli molingami na biso, Ndeko
Neville. Sala ye ete, Nkolo, 4tonda na ngolu, 4tonda na nguya
mpe na lisosoli, mpo dkoka kozua Bilei oyo eb6mbami mpe aleisa
bana-mpate ya Nzambe.

371 Nkolo, nabondeli ete Otia bokono mosika na biso. Tika ete
esalema, ete ntango bato bakozua bokono, bamikanisela Makila
oyo ekoka na nyonso, ya Nkolo Yesu, oyo ezali likolé na etumbelo,
mpo na bolimbisi ya masumu. Mpe nabondeli ete babikisama
mbala moko.

372 Nabondeli ete Otia mosika na bango nguya ya Satana, mpo
na kolembisa bango, to komeka komisalela ba-secte. To, longéla
mosika na bango nguya nyonso ya moyini, Nkolo. Bulisa biso
mpo na Liloba na Yo. Sala yango, Nkolo.

373 Nsima na yango, Nkolo, nabondeli ete Osunga ngai. Na—na—
nabandi konuna, Nkolo. Nayebi ete natikali lisusu na mikolo
mingi mpenza te. Nabondeli ete Osunga ngai, kotika ngai nazala
solo, Nkolo, na boyengebene mpe bosembo, mpo ndkoka kozala
na makoki ya komema Nsango na bisika nyonso oyo ebongisama
mpo na ngai komema. Mpe wana ntango ekosengela ete nakende
kopema, mpe nakita kuna na Ebale, mpe mbonge ekobanda
komema ngai, e Nzambe, tika ete ndkoka kopesa Mopanga oyo
ya kala na moto mosusu, oyo akozala sémbo na Yango, Nkolo,
mpe akomema Solo yango. Sala yango, Nkolo. Mpe, kino ntango

yango, sunga ngai nazala na makasi, na nzoto kolongono, mpe
na mpiko.

374 Sunga losambo na ngai. Pambola biso elongo, Nkolo. Tozali
ya Yo. Tozali koyoka sikawa ete Molimo na Yo ezali katikati na
biso. Tondimi ete Okoyanola na mabondeli na biso. Mpamba te,
tomipesi epai na Yo, na Liloba na Yo, mpo na mosala mpo na
mikolo na biso oyo etikali, na mokili oyo, na Nkombo ya Mwana
na Nzambe, Yesu Klisto, Mobikisi na biso ya bolingo, mpo na
nkembo na Ye. Amen.

Na...(Nzambe apambola bino!). . .nalingi Ye
(na motema mobimba),
Mpo Alingaki ngai liboso.

375 Nzambe apambola yo, Ndeko Neville. . .?...Tikala na esika
yamosala...?...

ELEMBO YA NSAMBO EZALI KOKOBA

376 [Bouti kosilisa koyoka Elembo Ya Nsambo ya ebandeli,
ndenge eteyamaki na mobimba na yango, mokolo ya Lomingo
na mpokwa, mwa 24 na sanza ya misato, na mobu 1963,
na Branham Tabernacle, na Jeffersonville, na Indiana. Ndeko
Branham alingaki te ete bande oyo ya ebandeli ébima. Na
mokolo oyo elandaki, mokolo ya lendi, mokolo ya 25 na sanza ya
misato, na mobu 1963, Ndeko Branham akendeki na chambre ya
motel ya Ndeko Fred Sothmann na Ndeko James Maguire, baoyo,
na ntango wana, bazalaki kosila ba-bande. Ndeko Branham
alobaki na bandeko oyo: “Nalingi te ete liteya oyo ébima ndenge
ezali.” Nsima na ye koyoka bande yango ye moko, apesaki
mitindo na bandeko yango ete batelemisa bande yango na esika
moko boye, mpe na esika yango (na ebandeli ya paragraphe
261), atiaki eteni ya sika na bande, ya miniti pene na ntuku
mibale (paragraphe 377-415). Eteni ya sika yango nde etiamaki
na nsuka ya oyo ya ebandeli (paragraphe 261-373). Bobele
bande yango ya Elembo Ya Nsambo nde ebimak4 kino na mobu
1966. Nsima na Ndeko Branham kokende, likita ya William
Branham Evangelistic Association, bango nyonso, na bomoko
bayokanaki ete babimisa bande oyo esalemaki na ebandeli, na
tabernacle. Kobanda ntango wana, ba-bande nyonso mibale
ekéma kopesama na bato nyonso. Tosili kotia sikawa nsango
ya Ndeko Branham, oyo ebakisami, na bande bobele moko, na
Elembo Ya Nsambo oyo ya ebandeli. Mongongo oyo bokoyoka
sikawa ekozala ya ndeko Branham, na chambre ya motel, mokolo
ya Lendi, mokolo ya 25 ya sanza ya Misato, na mobu 1963,—Mok.]

317 Ekozala malamu ndenge ayebi eloko moko te na ntina na
Yango. Mpamba te, soki ayébaka, boye alingaki komekola Yango.
Wana nde lolenge mabe na ye ya kosala makambo.

378 Boye, na yango, Nzambe abémbéki Yango malamu mpenza
mosika na miso ya mokili mobimba, ata na Likold, na lolenge
ete makoki ya kosésola Yango ezali te, bobele soki Nzambe Ye
moko alingi komonisa Yango.

3719 Sikawa nalingi ete bétala malamu, na mpokwa oyo, ete
na Elembo ya Motoba, ntina e—ezalaki misato na Elembo ya
Motoba.

Ntina ezalaki misato na babuti-mpunda.

380 Ntina ezalakaka misato na makambo nyonso wana. Ezongisi
biso na misato. Mpe na nsambo lisusu, bomoni, Bilembo Nsambo,
Mbeki Nsambo, mpe bongo na bongo. Sikawa, kati na bamisato
na bansambo nde mituya ya mathématique ya Nzambe ezalaka,
ya komonisa Liloba na Ye.

381 Sikawa, soki botali malamu, ndakisa, ba—ba—babuti-
mpunda, ezalaki na bampunda misato oyo ebimaki. Moko na
yango ezalaki ya mpembe, moko ezalaki ya motane mpe moko
ezalaki ya moindo. Na bongo mpunda ya minei, ee, nyonso misato
esanganaki elongo. Bomoni, ntina misato.

382 Sikawa, Nzambe asalaki ndenge moko. Nzambe asalaki
ndenge moko ntango Atindaki nkosi na Ye, oyo ezalaki Liloba
na Ye, mpo na kobundisa motemeli-na-Klisto.

383 Na nsima tomonaki ete Atindaki ngombe na ntango ya—ya
eleko ya monyoko, nyama ya mbeka. Mpe na eleko ya monyoko
oyo, yango nde oyo bato nyonso bakokaki kosala, ezalaki kaka
kosala mosala, lokola moombo, mpe komipesa mbeka.

38¢ Na nsima tomonaki, na eleko elandaki, oyo ezalaki eleko
ya ba-reformateur, Nzambe atindaki bwanya ya moto, Ezali na
bomoi oyo mot6 ezalaki lokola moto, yango ezalaki nguya oyo
etambolaki na kati ya ba-reformateur.

385 Sikawa botalaki yango malamu? Nyonso. . . Kokamwa te ete
bato ya eleko oyo bazali naino kobika na makambo oyo batikaki,
ndenge ezalaki kosalema na eleko ya ba-réformateur, mpo
bamonaka makambo kaka ndenge ba—bakonzi ya mangomba
bamonaka yango. Bamonaka yango ndenge etéyamaka na
makindo na bango. Oyo wana ezalaki lolenge ya Nzambe na
eleko moko, kasi biso tosili koleka eleko yango.

386 Sikawa tozali na eleko ya mpongo, emoniseli esengeli
komonisama, mobimba na yango. Sikawa békokanisa yango na
Emoniseli mokapo ya 10, molongo ya 1 kino 7. Mpe tokomona
awa na Emoniseli yango, awa na Emoniseli 10:1 kino 7, ete: “Na
mikolo oyo Nsango ya mwanje na nsambo ekoyula, mabombami
nyonso ya Nzambe esengeli kosila.”

387 Sikawa tomonaki mpe, na likambo oyo, ete Elembo ya
Motoba, oyo esili kofungwama, ezalaki na ntina misato. Sikawa,
bantina yango ezalaki boye.

388 Likambo yaliboso ezalaki, ete mongondo oyo aldlaki mpongi
asengelaki koleka na eleko ya Monyoko mpo na kopétolama.
Asengelaki kopétolama na masumu na ye ya kozanga kondima
mpe ya koboya Nsango. Esalemaki nde na eleko ya Monyoko.
Tomoni bango lisusu awa na Emoniseli 7, na katikati ya
mokapo ya 6 na ya 7, ete asilaki kopetolama, mpe basilaki
kopesa ye bilamba. Sikawa, ye azali Mwasi na libala te. Kasi
ezali lingomba, bato ya peto, oyo—oyo—oyo bazuaki libaku
te, ntango mosusu, ya koyamba Nsango, to, na lolenge moko
boye, babomamaki miso na basakoli ya lokuta. Mpe ba—bazuaki
libaku malamu te, kasi bazalaka mpenza sembo na mitema. Mpe
Nzambe ayebi mitema na bango. Mpe awa nde bapetolami, na
ntango yango.

389 Soki botali malamu, ntango mosusu ya kopetolama, wana
ekozala mpo na Yisraele, ntango bakosangana. Yango nde ntina
ya mibale. Nzambe akopetola Yisraele na eleko ya Monyoko.
Kati na ba-mili6 ya bato oyo bakosangana kuna, ekozala na bato
nkéto mokama na ntuku minei na minei oyo bakoponama, bango
mpe bakopetolama. Nzambe akopetola Yisraele.

390 Botala, mabelé mobimba esengeli kopétolama. Likambo
moko ekosalema na lolenge ete sanzé, minz6to mpe bokelamu
nyonso ekopétolama. Bomoni yango? Mabelé ekomiyeisa ya sika,
ekopetolama, ezomilengela mpo na Millénium. Millénium ezali
koya. Mpe, bomoni, nyonso oyo ezali na mbindo kati na yango
esengeli kopetolama na ntango ya Elembo ya Motoba.

391 Sikawa, sikawa, bomoni? Na bofungwami ya Elembo ya
Nsambo oyo, ezali mpe na mabombami misato. Oyo, nazalina. . .
nakoloba mpe nasili koloba, ete ezali libombami ya baNkake
Nsambo. BaNkake Nsambo na Likol6 nde ekofungola libombami
yango. Ekosalema mpenza na Boyei ya Klisto, mpo Klisto
alobaki ete moto moko te ayebaki ntango Akozonga.

392 Bomonaki, ntango Bayuda batunaki Ye motuna yango?
Boyebi. . . Ntango tokokanisaki Makomi ya Matai 24, n4 Bilembo
motoba, elobelaki Elembo ya Nsambo te. Mpamba te, bomoni,
Klisto alobaki: “Bobele Nzambe Ye moko nde ayebaki; ata
Banje, bayebaki te.” Kokamwa te, Ekomamaki ata te. Bomoni,
bafandaki kimia; eloko moko te esalemaki na ntango yango.
Banje bayebi Yango te. Moto moko te ayebi ntango Azoya.

393 Kasi ekozala na mi—mi—Mingongo Nsambo, ya baNkake
oyo, oyo ekomonisa emoniseli monene na ntango wana. Boye,
nandimi, biso baoyo. ..Soki toyebi Yango te, mpe soki to...
Ekoyebana te liboso na ntango yango. Kasi ekomonisama na
mokolo yango, na ngonga oyo yango esengeli komonisama. Boye,
likambo oyo biso tosengeli kosala ezali kozala na limemia liboso
na Nzambe, mpe kosalela Ye, mpe kosala nyonso oyo tokoki
kosala, mpe kobika bomoi ya malamu, ya Baklisto. Awa, sikawa,
tomoni ete Elembo ya Motoba esili kofungwamela biso; tomoni

Yango. Mpe toyebi ete Elembo ya Nsambo oyo ekoki kozipolama
liboso na bato te, kino ngonga yango ékoma.

394 Sikawa, ezalaki na ntina moko, oyo Nzambe atikaki ete
Mingongo Nsambo oyo énguluma. Mpamba te, Esengeli koya,
bomoni. Mpamba te...Tomonaki ete Klisto, Mwana-mpate,
azuaki Buku na—na loboko na Ye, mpe Afungolaki Elembo ya
Nsambo yango. Kasi, bomoni, ezali libombami oyo ebombami.
Moto moko te ayebi Yango. Kasi, E—Eyokani mpenza néa oyo
Alobaki: “Moto moko te akoyeba Boyei na Ye.” Bakoyeba mpe
te na ntina na libombami ya Nkake Nsambo oyo. Boye, bomoni,
ezali kotdmbola elongo.

395 Yango mpenza, tosésoli mingi eteni na Yango lelo, mpo
nyonso Mosusu ezipolami; kasi oyo ezipolami te. Kasi ntango
nafandaki na chambre na ngai, nayokaki oyo. . .to, nayokaki
te, kutu, kasi namonaki Yango kozipolama na balNkake Nsambo
oyo. Sikawa, tkoki kokende mosika koleka wana te, kaka wana
mpenza.

396 Sikawa natii motema ete moko na moko na bino akosalela
Nzambe mpe akosala oyo ezali malamu. Bélinga Ye, bomoi na
bino mobimba, mpe bésalela Ye. Mpe Nzambe akotala makambo
oyo etikali.

397 Sikawa, tosilisi, na mobimba awa sikawa, na ngolu ya
Nzambe, mabombami nyonso ya Bilembo motoba oyo ezalaki ya
kokangama, mpe tosésoli mpe toyebi awa ete Elembo ya Nsambo
esengeli koyebana na bato nyonso te.

398 Sikawa, Boyei na Ye, na ngonga ya Boyei na Ye, ntango
mabelé ekobebisama, boyebi. Kuna Alobaki: “Elembo nini
ekotalisa boyei ya nsuka ya mokili?” Na Matai 24 nde batunaki
Ye motuna yango. Alobelaki yango kino wana. Alobaki na ntina
na Yisraele kosangana lokola ekélo, na molongo ya 31, ya Matai
24:31. Kasi na nsima, Abandaki koloba na masésé, bomoni. Na
bongo, bomoni. . . “Béyekola lisésé ya nzete ya mosuke. Ntango
bomonaka yango kobimisa nkasa ya sika, ee, boyebaka ete
eleko ya printemps ekémi pene. Na bongo, ntango bokomona
likambo oyo kosalema, na bongo, béyeba ete ntango ekémi pene.”
Bomoni, Yisraele azali kosangana na mabelé na yango moko.
Kasi, bétala, Alobelaki emoniseli ya Elembo ya Nsambo te.

399 Mpe awa, ntango Elembo ya Nsambo, ntango Afungolaki
Yango, lisusu, Alobelaki Yango te, bomoni. Boye, tomoni ete,
na mobimba na yango, Ezali libombami, boye, ngonga oyo
libombami yango esengeli koyebana ekoki naino te. Na yango,
toyebi kaka kino awa, mpe Oyo etikali ekoyebana mpenza pene
na ntango oyo Yesu akomonana lisusu na mokili, mpo na Mwasi
na libala na Ye, to likambo oyo ekosalema na ntango wana.
Sikawa, liboso ntango yango éya, tika ete biso nyonso tébondela,
tébika bomoi ya malamu, ya sembo, ya Baklisto, wana tozali
kozela Boyei na Ye na motema luku-luku.

400 Sikawa soki esalemi ete bande oyo ekwei na maboko ya bato
moko esika moko, bémeka kokémisa yango lokola izme moko
boye te. Likambo bobele moko oyo bosengeli kosala ezali ete
boékoba kosalela Nzambe. Mpamba te, sekele monene oyo ezali
monene mingi na lolenge ete Nzambe atikaki te ete Yoane 4koma
Yango. Engulumaki, kasi A...koyebadka ete, na kolakdka biso
ete Ekofungwama. Kasi, kino lelo, Efungwami te.

401 Sikawa tozongisi matondi na Nzambe mpo na oyo Asili
kotalisa biso. Nafandaki kuna na kati ya chambre mikolo
mwambe. Mpe Nsango oyo nauti kosilisa kolimbolela bino,
bato mingi kati na bino bokosésola. Mpe nalakaki ete likambo
moko ezalaki kosalema, na ngdmbo ya molimo, ntango nyonso,
oyo nandimisamaki mpenza ete bozangaki komona yango. Mpe
likambo yango ezali oyo; ezali botatolami mpenza ete ndimbola
oyo ya Makomi, Nzambe nde atindi yango.

402 Mpamba te, liboso kutu tébanda Yango, mpe liboso ndkende
na westi, Nkolo alakisaki ngai emononeli, mokolo moko, pene na
ngonga ya zomi ya ntongo. Mpe nayaki kolimbola yango awa, ete
namonaki yango; nayebaki te oyo yango ezalaki. Ezalaki lisanga
ya Banje nsambo. Tokomikanisela yango. Bokoyoka yango na
bande ya liteya Tokomi Ntango Nini, Misie? Ee, sikawa, yango
mpenza nde bozali komona sikawa. Banje nsambo. . . Nazalaki
na westi.

403 Bomikanisela, batindami ya mike-mike; bakendeki na esti.
Batindami ya mibale, bibeng4, bandeke ya mwa minene koleka,
bakendeki na esti. Mpe nsima natélaki...Bango bazalaki
ntango nyonso na ngai elongo. Ezalaki Pull ya Liboso na ya
Mibale.

404 Sikawa, oyo ya Misato bautaki na westi, bakémaki wana na
mbangu mingi mpenza, mpe Bamemaki ngai na likol6. Ezalaki
mpo na kozonga na esti, na libombami ya Bilembo Nsambo oyo.
Kaka ndenge elobamaki na—na ndoto ya Junior Jackson, oyo
Nkolo apesaki ngai nzela ya kolimbolela ye kuna, “Na kati ya
pyramide yango, Libanga ya mpembe ezalaki kuna, oyo ezalaki
na nkoma te likol6 na yango.” Yango wana nasengelaki kokende
na westi, mpo na kokutana na Nsango ya Banje yango, kozonga
awa mpo na komonisa Yango na lingomba. Bdémikanisela,
nalobaki: “Makambo elandi oyo ekosalema, ekosalema awa na
losambo.” Esalemi mpenza bongo.

405 Likambo mosusu, nalingi ete bétala malamu eloko oyo
esalemaki. Soki boyoki bande ya liteya Tokomi Ntango Nini,
Mesie?, bokomona ete Mwanje moko azalaki mpenza ndenge
mosusu mpo na ngai. Bamosusu na bango bazalaki kaka bongo-
bongo, téloba. Kasi Mwanje oyo azalaki Mwanje ya ndenge
mosusu. Azalaki na loboko na ngai ya mwasi, na kati ya lisanga
ya lolenge ya pyramide.

406 Mpe, bémikanisela, Libanga ya mpembe ya kokamwa, oyo
ezanga nkoma4 likold na yango, ezalaki na kati ya pyramide. Mpe
Banje yango bamemaki ngai na kati ya pyramide oyo esalemaki
ya Bango moko, mabombami ya Nzambe eyebanaki bobele na
Bango. Mpe, sikawa, Bango bazalaki Batindami oyo bayaki
kolimbola pyramide yango, to Nsango ya sekele ya Bilembo
Nsambo oyo ezali na kati ya pyramide.

407 Sikawa, Mwanje yango azalaki na loboko na ngai ya mwasi,
azalaki mpenza ya nsuka, to Mwanje ya nsambo, soki totangi
Bango kobanda na loboko ya mwasi kino na oyo ya mobali.
Mpamba te, Azalaki na loboko na ngai ya mwasi; nazalaki
kotala Ye, na ngdmbo ya westi, Ye azalaki koya na esti, Azalaki
na loboko ya mwasi. Boye, yango esengeli kozala Nsango ya
mwanje ya nsuka, ya ndenge mosusu mpenza. Bémikanisela
ndenge nalobaki ete Atiaki, Azongisaki moté na nsima; Azalaki
na mapapu minene ya séngé; mpe Apumbwaki sémba kino
epai na ngai. Sikawa, oyo wana nde Elembo ya Nsambo. Ezali
likambo ya ndenge mosusu kino sikawa. Mpe tozali. . .Toyebi
te oyo Yango ezali, kino sikawa, mpo Ezui naino ndingisa ya
kozipolama te.

408 Kasi sikawa, moko na moko na bino, awa na liyangani,
bosili komona yango, ezalaki liyangani moko ya ndenge mosusu!
Emonanaki lokola moto nyonso azalaki na. . .na nsuka ya kiti
na ye. Mpe bato nyonso awa na ngonga ya liboso to ya mibale na
nsima ya nzanga, bazalaki kozela ete bikuke éfungwama, mpo
bafanda awa na liboso. Bato batelemaki pembeni na bitutu; na
makolo mpasi, mpe nyonso wana.

409 Ezali nini? Ezalaki Molimo Mosanto nde azalaki kotinda
Batindami oyo, mpe Bango nde bazalaki komonisa biso Yango.
Na bongo, botala ndenge Eyokani malamu mpenza na Liloba.

410 Na bongo mpo bino nyonso béyeba ete ezali Solo, Alobaki
yango liboso, ekokisi pene na—pene na sanza mibale sikawa,
to koleka, liboso étikala kokokisama. Wana nakendeki na
westi, kozanga koyeba Yango; nazongaki awa na ndimbola,
ndenge Apesaki Yango. Sikawa bdémikanisela, na kati ya
emononeli, Ayebisaki ngai eloko moko te na kati ya emononeli,
ntango Amemaki ngai na likolé. Nazalaki kobanga, kobanga
ete nakokufa, nakobomama na lokito moko. Bomoni, Bango
bakokaki kosala yango te.

411 Ndimbola eyaki moke-moke, wana nazalaki na bosenga na
Yango, elingi koloba na kati ya biré, mpe napesaki Yango mpenza
kaka ndenge Apesi Yango.

412 Sikawa, bomoni, baninga, bimononeli ekweyaka te. Ezalaka
ntango nyonso ya kobonga be. Ezalaka mpenza-mpenza solo.

413 Sikawa, emononeli, bakisa Liloba, bakisa histoire, bakisa
bileko ya lingomba, na nyonso wana, ezali na boyokani mpenza.
Boye, nakoki mpenza koloba ete, na lisésoli na ngai nyonso, mpe

kokokana na Liloba na Nzambe, na emononeli, nd emoniseli, ete
ndimbola na Yango ezali YANGO ELOBI NKOLO.

414 Sijkawa, Nkolo d4pambola bino nyonso mingi mpenza, moko
na moko, wana totelemi sikawa mpo na koyemba loyembo kitoko
ya kala, ya lingomba. Nzambe dpambola bino, moko na moko.
Amen.

415 [Ndeko Branham abakisi milongo minei oyo ezali kolanda,
ezuami na paragraphe 374-375 ya Liteya na ye ya lobi
na mpokwa, mokolo ya 24 na sanza ya Misato, na mobu
1963 — Mok.]

Na...(Nzambe &apambola bino!)...Nalingi
Ye, (na motema mobimba),
Mpo Alingaki ngai liboso.
Nzambe apambola yo, Ndeko Neville. .Tikala na esika
ya mosala. QD

